
tafod e tafod e l l ái ái 

Dyma  lun  o  dîm  rygbi  Ysgol  Evan  James  gyda'i  cit  rygbi  newydd  a  roddwyd  gan 
Gymdeithas Rhieni ac Athrawon.   Dymuna'r  tîm ddiolch iddynt am eu cefnogaeth a 
diolch i Siop Pontypridd Embroidery yn y dref am ddylunio'r cit. Gobeithio y byddant 
yn chwarae cystal a maent yn edrych!! 

Cerdyn Cyswllt 
Cymraeg 

Hoffech  chi  ddod  o  hyd  i  rifau  ffôn 
gwasanaethau  amrywiol  drwy  gyfrwng 
y Gymraeg heb  orfod  chwilio  amdanyn 
nhw bob tro? 
Mae Cyngor  Sir  Rhondda Cynon  Taf 

wedi  cyhoeddi  Cerdyn  Cyswllt 
Cymraeg yn nodi rhifau ffôn defnyddiol 
a phoblogaidd o faint hylaw i eistedd yn 
daclus dwt yn eich waled neu bwrs. 
Ffon iwch   01443  744069  neu 

a n f o n w c h   n e g e s   e b o s t   a t 
caroline.m.mortimer@rhondda­cynon­taf.gov.uk 
i  gael  cyflenwad  o Gardiau  Cyswllt  yn 
rhad ac am ddim. 

Cit Newydd Tîm Rygbi 

Llwyddiant Blodyn y Garth 

Diwedd  mis  Ionawr  perfformiwyd  ‘Blodyn  y  Garth’,  cynhyrchiad  cyntaf  Cwmni 
Drama Cymunedol Gartholwg.  Roedd tri deg o blant a phobl ifanc yn y ddrama aml­ 
gyfryngol  oedd wedi  ei  chreu wrth  drafod  syniadau  a  chlywed hanesion  am  ardal  y 
Garth.  Yn  ôl  Einir  Siôn,  y  Cydlynydd  Artistig,  prif  amcan  y  cwmni  yw  codi 
ymwybyddiaeth  a  balchder  cymunedol  ymlith  pawb  o  bob  iaith  a  chefndir.  Roedd 
llawer o unigolion a chorau wedi cyfrannu i wneud y noson yn llwyddiant arbennig ac 
yn brofiad amhrisiadwy i’r criw talentog ifanc. (Lluniau ychwanegol ar dudalen 13) 

Troi i’r Saesneg 
Mae Catrin Dafydd,  o Waelod  y Garth 
wedi  cyhoeddi  ei  nofel  gyntaf  yn 
Saesneg  yn  dilyn  llwyddiant  ei  nofel 
Gymraeg gyntaf ‘Pili Pala’. 
Mae  ei  llyfr  diweddaraf,  ‘Random 

Deaths  and  Custard’,  yn  nofel  ysgafn 
am  ferch  gafodd  addysg  ddwyiethog ac 
sy’n  gweithio  mewn  ffatri  gwneud 
cwstard  yn  y  Rhondda.  Tybed  faint  o 
gyn­ddisgyblion  Rhydfelen  fydd  yn 
adnabod y cymeriadau? 
Meddai  Catrin  "Mae  gen  i  gyfeillion 

Cymraeg a Saesneg ac rwy’n sylweddoli 
bod  y  ddau  ddiwylliant  yn  berthnasol. 
Mae  angen  pont  rhyngddynt.  Dydy  e 
ddim  yn  raniad  syml  oherwydd  bod 
Cymry  di­Gymraeg  yn  ogystal  â 
Chymry sy’n siarad yr iaith.” 
Gyda’i  digrifwch  tywyll  a’i  harddull 

ysgafn  yn  trafod  pobl  cyffredin  ac 
anghyffredin  bydd  y  nofel  yn  gwneud  i 
chi chwerthin i mewn i’ch cwstard! 
Gwasg Gomer £7.99



GOLYGYDD 
Penri Williams 
029 20890040 

HYSBYSEBION 
David Knight 029 20891353 

DOSBARTHU 
John James 01443 205196 

TRYSORYDD 
Elgan Lloyd 029 20842115 
CYHOEDDUSRWYDD 

Colin Williams 
029 20890979 

Cyhoeddir y rhifyn nesaf 
ar 1 Mawrth 2008 
Erthyglau a straeon 
i gyrraedd erbyn 
20 Chwefror 2008 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 

Tafod Elái ar y wê 
http://www.tafelai.net 

e-bost 
pentyrch@tafelai.net 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái 

Cangen y Garth 

Ken Brassil - Yr Oriel 
Archeoleg newydd yn yr 
Amgueddfa Genedlaethol 

Dydd Mercher  8.00yh 
13 Chwefror 2008 

Am ragor o fanylion, ffoniwch: 
Rhiannon Price, Ysgrifennydd 

01443 223282 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

CYLCH 
CADWGAN 

CATRIN DAFYDD 
yn siarad ar y testun: 
ARGRAFFIADAU 

NOFELWRAIG IFANC. 

yng Nghapel Bethlehem, 
Gwaelod y Garth. 

Nos Fercher, 12 Mawrth 2008 
am 8.00pm 

Cydnabyddir cefnogaeth 
yr Academi Gymreig 
Manylion pellach: 
029 20891577 

CLWB Y 
DWRLYN 

Gyrfa Chwist 
8yh, Nos Fercher, 
6 Chwefror 
Yng Nghlwb Rygbi 
Pentyrch 

Cinio Gŵyl Dewi 
Nos Lun, 3 Mawrth yng 
Nghlwb Golff Radyr 

Manylion: 029 20890493 

CYDNABYDDIR CEFNOGAETH 

I’R CYHOEDDIAD HWN 
www.bwrdd­yr­iaith.org 

Noson Rasio Ceffylau 
yng Nghlwb Rygbi 

Pentyrch 

Noson i ddechrau am 7.30yh 

Nos Fercher MAWRTH 19eg 
Tocynnau:£5 

drwy ffonio 029 20890040. 

Yr Elw at Gronfa’r 
Eisteddfod 

PWYLLGOR APÊL CREIGIAU, 
PENTYRCH, 

GWAELOD Y GARTH, FFYNNON TAF 

CYMDEITHAS 
GYMRAEG 

LLANTRISANT 

Cinio Gŵyl Dewi 
Nos Wener, 7 Mawrth 

Yn y Gwaelod y Garth Inn 

Gŵr Gwadd: 
Gareth Williams, 
yr Hanesydd 

Manylion: 01443 218077 

Beirdd v Rapwyr 
Nos Iau 7 Chwefror 7.30 
Canolfan Milenwim Cymru 

Noson yng Nghwmni’r 
Prifardd T.James Jones 
Nos Iau 21 Chwefror 7.30 
Canolfan Glyn Jones 
Canolfan Milemiwm Cymru 

academi    029 20472266

Ysgol 
Evan James 

Y CÔR 
Bu'r  côr  yn  ymarfer  carolau  hen  a 
newydd  yn  frwd  ar  gyfer  gŵyl  garolau 
gafodd  ei  chynnal  yn Eglwys Gadeiriol 
Llandaf  Ddydd  Mercher  Rhagfyr  5ed. 
Ymunodd plant yr ysgol â 650 o blant o 
ysgolion  eraill  Rhondda  Cynon  Taf  yn 
ystod  y  bore a’r prynhawn ac  'roedd yn 
brofiad  bythgofiadwy  iddyn nhw  i  gyd. 
Y  gobaith  yw  cynnal  gŵyl  garolau  fel 
hon bob blwyddyn a diolch  i Miss S.E. 
Jones am ei gwaith caled. 

YMWELIADAU 
Diolch eto i Mr. Brian Davies am dywys 
plant dosbarthiadau 7 ac 8 o gwmpas y 
dref  i  ddysgu  am  hanes  Pontypridd. 
Cafodd  y  plant  hwyl  yn  yr  amgueddfa 
yn  trin  a  thrafod  arteffactau  tŷ  o’r  hen 
ddyddiau.  Bu plant dosbarth 9 yn dysgu 
am Y Celtiaid a dosbarthiadau 10 ac 11 
yn  dysgu  am  Y  Tuduriaid.  Aeth 
disgyblion dosbarthiadau 14 ac 15 i Fae 
Caerdydd  i  weld  sioe  ‘Deunyddiau’  yn 
“Techniquest”  ac  ar  ôl  y  sioe  cafodd  y 
plant gyfle i fynd o gwmpas y gwahanol 
weithgareddau. 
Daeth aelod o fudiad Y Bad Achub i'r 

ysgol  i  drafod  ei  waith  gyda  phlant 
dosbarthiadau  5  a  6  fel  rhan  o'r  thema 

'Pobl  sy'n  ein  helpu';  ac  aeth  aelodau 
Cyngor Yr Ysgol i Adeilad Y Cynulliad 
ym Mae Caerdydd. 

CHWARAEON 
Llongyfarchiadau  i  dîm  pêl­droed 
mer ch ed   yr   ysg ol   am  enn i l l 
cystadleuaeth  leol  ym  Mhontypridd. 
Enillodd y merched bob gêm a phob lwc 
iddyn nhw yn y rownd nesaf. 

DATHLIADAU’R NADOLIG 
Bu pob dosbarth yn brysur yn paratoi ar 
g y f e r   d a t h l i a d a u ’ r   N a d o l i g . 
Cynhaliwyd cyngherddau dosbarthiadau 
1  i  8  yn neuadd  yr  ysgol  a  gwasanaeth 
yr  adran  Iau  yn  Eglwys  Santes 
Catherine.    'Roedd  naws  hyfryd  yn  yr 
eglwys  wrth  weld  y  llusernau  wedi'u 
cynnau ac 'roedd y plant wrth eu boddau 
oherwydd bod rhai o'r athrawon yn canu 
offerynnau.  Mwynhaodd  y  plant 
bantomeim  ‘Martyn  a’r  Pws  Mewn 
Bwts’  yn  y Miwni a  bu'r  disgyblion  yn 
brysur  yn  cefnogi  ein menter  o  greu  eu 
cardiau  Nadolig  eu  hunain  i’w  rhannu 
yn  ein dosbarthiadau  ar  ôl  llwyddiant  y 
fenter  hon  y  llynedd.  Y  bwriad  oedd 
casglu’r  arian  gafodd  ei  arbed  trwy 
beidio  a  phrynu  cardiau  ac  mae'r  arian 
wedi  cael  ei  ddefnyddio  i  hyfforddi 
pump  o  athrawon  yn  Y  Trydydd  Byd. 
Diolch i bawb am eu cefnogaeth. 

CYMDEITHAS  Y  RHIENI  AC 
ATHRAWON 
Diolch  yn  fawr  i’r  Gymdeithas  am  eu 
gwaith caled yn prynu llenni newydd ar 
gyfer pob ystafell ddosbarth yn yr ysgol 
a chit newydd i dîm pêl­droed yr ysgol. 
'Roedd  Ffair  Nadolig  yr  ysgol  yn 
cynnwys  stondinau  o  bob  math  ac 
ymweliad  gan  Siôn  Corn  a  chafodd 
pawb hwyl ar daith y Gymdeithas i Sain 
Ffagan  i  deimlo  awyrgylch  Y  Nadolig. 
Diolch i Mrs. Delyth Brown am drefnu'r 
daith. 

LLONGYFARCHIADAU 
Llongyfarchiadau  i  nifer  o  gyn­ 
ddisgyblion yr ysgol enillodd wobrau yn 
seremoni wobrwyo diwedd tymor Ysgol 
Rhydfelen. 

Cefnogi’r iaith 
yn  y Wladfa 

Bydd  cynllun  newydd  cyffrous  yn 
cychwyn  yn  y  Wladfa  yn  ystod  2008, 
cynllun a  fydd  yn  adeiladu ar  y  gwaith 
mae’r rhaglen dysgu Cymraeg wedi bod 
yn  ei  gyflawni  dros  y  ddegawd 
ddiwethaf.    Bydd  rhwydwaith  y 
Mentrau  Iaith  yn  ehangu  tu  hwnt  i 
diroedd  Cymru  er  mwyn  cryfhau’r 
Gymraeg  fel  iaith  gymunedol  yn  y 

Wladfa.  Mae nifer o fudiadau wedi dod 
at ei gilydd i wireddu’r cynllun sydd yn 
cynnwys  Mentrau  Iaith  Cymru,  Yr 
Urdd,  Cymdeithas  Cymru  Ariannin,  Y 
Cyngor  Prydeinig.    Mae  nawdd  hefyd 
wedi  ei  ddenu  gan  gwmni  preifat,  sef 
Nos Da, Caerdydd. 
Mae’r  cynllun  wedi  penodi  James 

Rhys  Williams  ­  cyn­ddisgybl  Ysgol 
Gyfun  Llanhari  sydd  bellach  yn 
gweithio fel Swyddog Addysg y Mudiad 
yn Llangrannog.  Bydd James yn mynd i 
weithio  yn  y  Wladfa  i  sefydlu  a 
datblygu’r fenter. 
Yn  dilyn  adroddiad  Robert  Owen 

Jones  (Prifysgol  Caerdydd)  ar  raglen 
dysgu  Cymraeg  y  Wladfa,  mae  angen 
cynyddu’r  ddarpariaeth  yn  ogystal  á 
chynnig  cyfleoedd  cymdeithasol  i 
ddefnyddio’r Gymraeg yno.  Heb wneud 
hynny,  ni  fydd  modd  o  sicrhau  bod 
dysgwyr  yn  dod  yn  rhugl  eu  Cymraeg, 
nac o gynnal Cymraeg y rhai sydd yn ei 
harddel  o  hyd.    Ond  fe  fydd  y  rhaglen 
yn  un  ehangach na Menter  Iaith arferol 
gan  hyrwyddo  cynllun  cyfnewid  rhwng 
dwy  wlad.Fe  fydd  yn  bwysig  cynnig 
cyfleoedd i bobl o Gymru wneud gwaith 
gwirfoddol trwy gyfrwng y Gymraeg. 
Mae’n  gynllun  sydd  yn  ceisio  cyfuno 

nifer o gynlluniau yn y Wladfa er mwyn 
creu  continuwm  iaith  fydd  yn  creu 
siaradwyr   Cymraeg  newydd  a 
chyfleoedd  go  iawn  i  ddefnyddio’r 
Gymraeg.    Y  gobaith  fydd  bod  y 
Gymraeg  yn  dod  yn  ased  economaidd 
i’r  ardal  a’i  phobl.    Bydd  hefyd  yn 
cryfhau  sefyllfa’r   Gymraeg  yng 
Nghymru  wrth  gynnig  cyfleoedd 
cyffrous  i  siaradwyr  Cymraeg  wneud 
gwaith  gwirfoddol  trwy’r  Gymraeg  tu 
hwnt i Gymru. 
E r   m w yn   c o d i   a r i a n   ( a c 

ymwybyddiaeth) am y  prosiect  newydd 
yma,  mi  fydd  James  yn  rhedeg 
Marathon  Llundain  ym mis  Ebrill.    Os 
hoffech  chi  ddangos  eich  cefnogaeth 
tuag  at  y  fenter  newydd  yma,  yna  plîs 
cy fr an nwch   wr th   ymwel d   ag 
www.justgiving.com/jameswilliams2 
neu e­bostiwch 
jrhyswilliams@hotmail.com 
am rhagor o wybodaeth. 

Yr Ŵyl Garolau yn Llandaf 

GWASANAETHAU 
’Rydym wedi  cael  nifer  o wasanaethau 
a c   yn   ys t od   e i n   gwasan aeth 
Diolchgarwch  casglwyd  £610  tuag  at 
Uned  Gofal  Cynnar  Ysbyty  Brenhinol 
Morgannwg yn Llantrisant.   Daeth Mrs. 
Andrea Westcombe a Miss Rhian Bence 
o’r ysbyty  i dderbyn  yr arian oddi wrth 
Sophie Hughes ar ran yr ysgol.  Bydd yr 
arian yn helpu i brynu offer arbenigol i’r 
uned. 
Casglwyd £432  yn  ein  gwasanaeth ar 

gyfer  Plant  Mewn  Angen.  Plant 
blwyddyn 5 ofalodd am y gwasanaeth ar 
ddiwrnod  o  wisgo  dillad  anffurfiol. 
Diolch  i Mrs.  Prys Connor  am drefnu’r 
gwasanaethau  a  diolch  hefyd  i  Mr. 
Walkling,  Mr.  Arthur  a'r  Parch.  Denzil 
John  am  gymryd  gwasanaethau  ar 
foreau Dydd Gwener.

Rifiw y Dwrlyn 

Priodas ym Mhentyrch 

Dydd Sul, 16 Rhagfyr, priodwyd 
Bethan Willis, Groesfaen â 

Benjamin Levine. 

Cyflwyniad Nadolig Ysgol Sul Tabernacl, Efail Isaf 

Y Ddawns Flodau  Madam Dwrlyn 

Magu’r Babi 

Achub Shambo

PENTYRCH 
Gohebydd Lleol: Marian Wynne 

GENEDIGAETHAU 
Llongyfarchiadau  i  Gwenno  a  Mark 
Davies,  Rhydlafar,  ar  enedigaeth  Ifan 
Cai,  brawd bach  i Beca  ac Elan. Mae’r 
ddwy wrth eu boddau yn helpu i edrych 
ar ôl Ifan . 
Llongyfarchiadau  hefyd  i  Rhys  a 

Joanne  Evans,  Field  Terrace  ar 
enedigaeth Grace, chwaer   fach  i Molly 
sydd, fel Beca ac Elan, yn mynd i Ysgol 
y Creigiau  a hithau hefyd  yn  ofalus  o’i 
chwaer fach newydd. 

MERCHED Y WAWR 
‘Roedd  yr  aelodau  yn  awyddus  iawn  i 
edrych  ar  eu  gorau  dros  gyfnod  y 
Nadolig  ac  felly  cafodd  Ruth  Evans 
wrandawiad  astud  wrth  iddi  roi  cyngor 
ynglŷn  â  choluro  yng  nghyfarfod  mis 
Rhagfyr.    Bu  Ros  Evans  yn  ddigon 
lwcus  (a  dewr!)  i  gael  ei  choluro  gan 
Ruth ac  ‘roedd  y  ciw  o  ferched  a  oedd 
yn awyddus i brynu’r nwyddau yn dyst i 
lwyddiant sgwrs Ruth! 
Ym mis Ionawr ,Siân Eirian,”Merch y 

Flwyddyn  2006  ­  2007”  yng  nghystad­ 
leuaeth  y  Western  Mail,  a  ddaeth  i 
siarad  â’r  aelodau.  Bu’n  noson 
ddiddorol  wrth  i  Siân  sôn    am  ei 
magwraeth  yn Llangernyw  a’i  dyled  i’r 
gymdeithas  ddiwylliedig  yno.  Cawsom 
gip  ar  y  cyfnod  cyn  iddi  ennill  y 
gystadleuaeth  a  holl   gyffro  y 
digwyddiad  yn  ogystal  â’r  prysurdeb 
wedi  hynny.  Wedi  blynyddoedd  yn 
gweithio  i’r  Urdd    mae  Siân  newydd 
ddechrau  ar  ei  swydd  fel  pennaeth 
gwasanaeth  plant S4C. 

FFARWELIO 
Dymunwn  yn  dda  i  Ceri  ac  Elwyn 
Hughes sydd wedi symud o Fryn Catwg 
i Landaf cyn y Nadolig. Daeth   Ceri ac 
Elwyn i  fyw ym Mhentyrch ym 1969 ac 
yma  y magwyd    y  plant, Rhodri  a Nia. 
Dymunwn  bob  hapusrwydd  ac  iechyd 
iddynt  yn  eu  cartref  newydd.  Bydd 
bwlch ar eu  hôl. 

DYWEDDÏAD 
Llongyfarchiadau  i  Edryd  Jones,  mab 
ieuengaf  Elenid  ar  ei  ddyweddïad  â 
Claire Nutter o Lundain. Dymunwn bob 
hapusrwydd i’r ddau. 

PENBLWYDD ARBENNIG 
Llongyfarchiadau  i  Wyn  Rees  a  Carol 
Penri   wedi  iddynt ddathlu penblwyddi 
arbennig  yn  ddiweddar.  Deallwn  i’r 
ddau deulu fwynhau’r dathliadau! 

CYDYMDEIMLO 
Cydymdeimlwn  yn  ddwys  â  Don  ac 
Avril  Llewellyn  ar  ôl  iddynt  ddioddef 
dwy  brofedigaeth  cyn  y  Nadolig. 
Collodd Don  ei  frawd,    Arthur,  a  oedd 
yn  byw  yn  Bournemouth    ac  Avril  nai 
iddi,  yn  Sully,  dan  amgylchiadau  trist 
iawn. 
Estynnwn  ein  cydymdeimlad  dwysaf 

hefyd i  Anne, Dave ac Helen  Ashmore 
ar ôl marwolaeth  mam  Anne yn 95 oed 
ychydig  ddyddiau  cyn  y  Nadolig. 
‘Roedd  yn  byw    yn  Abertawe  ond  yn 
wreiddiol  o  Langybi,  Gwynedd. Nyrsio 
oedd  ei    galwedigaeth  ac  roedd  yn 
chwaer  i nain Bryn Terfel . 

CLWB Y DWRLYN 
Bu’n  gyfnod  prysur  i’r  gymdeithas  yn 
ystod  yr  wythnos    cyn  y  Nadolig.    Ar 
noson oer (ond sych!) ymgasglodd criw 
o 30 i ganu carolau o gwmpas y pentref. 
Casglwyd  £174 i Ysgol Craig y Parc ­ y 
swm mwyaf hyd yma. Diolch i bawb am 
eu  cefnogaeth  ac  i  Jim  am drefnu mins 
peis a diod i ni yn y Lewis. 
Ar nos Wener, Rhagfyr 21 cynhaliwyd 

y cinio Nadolig yn y King’s. Daeth 43 o 
aelodau  ynghyd  i  ddathlu a mwynhau’r 
bwyd a’r cymdeithasu. Wedi gwledda’n 
dda  bu digon o chwerthin wrth chwarae 
“Charades”    a  “Siôn  a  Siân”  a 
gorffennodd  y  noson  â  phawb  mewn 
hwyliau da ar gyfer y Nadolig. 

Y RIFIW 
Wedi’r    sgriptio,  ricriwtio,  castio  ac 
ymarfer,    daeth  y  noson  fawr.  ‘Roedd 
Neuadd  Pentyrch  yn  llawn  o  bobl 
eiddgar    nos  Wener,  Ionawr  18. 
Cynhyrfwyd  y gynulleidfa  ar  y  cychwyn 
gan  ddawns  flodau  osgeiddig  y  tadau 
ifanc  yn  eu  wellingtons  gwyrdd. 
Gwelwyd diffyg sgiliau coginio ar raglen 
“Dudley Pentyrch” a  chawsom y fraint o 
gael  cwmni  Charles  a  Camilla  unwaith 
eto! Canwyd  i  ludded  y codi arian wrth 
i’r  “ Eisteddfod  fynd  ar  ei  chostus  hynt” 
gan  ”fardd    cloff  Creigiau”.  Cawsom 
wedd  newydd  ar  stori  drist  Shambo  yn 
ogystal â deuawd ddoniol am drafferthion 
magu  babi  i  bâr  o  “selebs”  o  Gymru. 
Gwrandawyd  yn  astud  ar  “Madame 
Dwrlyn”  yn  rhagweld  dyfodol  disglair  i 
sawl aelod. Mae’n siŵr bod ambell aelod 
o’r  Orsedd  go  iawn  yn  dechrau  poeni 
wrth weld y gwisgoedd newydd ffasiynol 
a  gynlluniwyd  gan  y  “pwyllgor”  ar  y 
llwyfan. Yn sicr, ni fydd siopa yn Tesco’s 
fyth yr un fath wedi perfformiad ysgubol 
Sheila Dafis. Mae’n siŵr y bydd siopwyr 
eraill yn methu â deall pam fod  aelodau’r 
Dwrlyn  yn  chwerthin  yn  afreolus  wrth 
fynd at y til electronig! 
Diolch  i  bawb,  yn  sgriptwyr  a 

pherfformwyr,  a roddodd o’u hamser a’u 
hadnoddau    i greu noson o  fwynhad pur. 
Diolch  i  Siwan  Rhys  am  gyfeilio.  Ond 
diolch  yn  arbennig  i  Margaret  ac  Ifan 
unwaith  eto am eu holl waith  yn ysgogi, 
sgriptio,  cynhyrchu    a  llywio’r  noson 
arbennig yma. 

WILLIAMS & GWILYM 
Technoleg Gwybodaeth i Gymru gyfan! 

Ydych chi eisiau prynu cyfrifiadur ond ar goll gyda’r 
holl gynigion a’r derminoleg? 

Oes gennych chi gyfrifiadur â phroblemau?! 

Mae Williams & Gwilym yn darparu offer cyfrifiadurol a 
chefnogaeth i unigolion a chwmnïau dros Gymru gyfan 

Cyngor proffesiynol yn rhad ac am ddim dros y ffôn. 
Prisiau cystadleuol ar bob math 

o offer cyfrifiadurol—pob brand ar gael. 

Gwarant am 3 mlynedd ar gael ar gyfrifiaduron ac argraffwyr 
(ymateb y diwrnod gwaith canlynol). 

Cysylltwch â Dilwyn ar 02921 252299,  07976 254446 
neu dilwyn @williamsgwilym.com 

Cofiwch sôn eich bod wedi gweld yr hysbyseb yma 
yn Tafod Elái am ddisgownt pellach! 

rhwydweithio | offer cyfrifiadurol | meddalwedd 
band eang | enwau parth | e­bost | gwefannau

EFAIL ISAF 
Gohebydd Lleol: 
Loreen Williams 

Mudiad Ysgolion 
Meithrin 

Gwahoddir ceisiadau am 
swydd 

Cynorthwy­ydd 
Cylch Meithrin 

i 
Gylch Meithrin Efail Isaf 

Elusen Gofrestredig 

am 4 sesiwn yr wythnos 
o 9.15 hyd12.45pm 

o fore Mawrth i fore Gwener 
Tâl : £6 yr awr 

Gofynnir am brofiad ym maes Gofal 
ac Addysg y Blynyddoedd Cynnar, 

a’r gallu i siarad Cymraeg. 
Manylion pellach 

a ffurflen gais oddi wrth : 
Bethan Emanuel, Ysgrifennydd 

Cylch Meithrin Efai lsaf 
Ty Gwyn, 31 Heol y Parc, Efail Isaf 

07778 015585 

Llongyfarchiadau 
Llongyfarchiadau  i  Eir i  Jones, 
Nantcelyn  ar  dderbyn  gradd MA mewn 
nyrsio.  Eiri  yw  Prif  Swyddog  Nyrsio 
Awdurdod Iechyd Ceredigion a bydd yn 
dod yn ôl yn gyson  i  fwrw’r Sul gyda’i 
mam, Mrs Enyd Arfon Jones yn yr Efail 
Isaf.  Bydd  Eiri  yn  treulio  pythefnos  yn 
Y Caribi cyn hir i ddathlu ei llwyddiant 
ac i ddathlu pen­blwydd arbennig. 

Priodas Ruddem 
Llongyfarchiadau  i  Gwilym  a  Beti 
Treharne,  Nant  y  Felin  ar  achlysur 
dathlu  eu  Priodas  Ruddem  yn 
ddiweddar. 

Gwellhad Buan 
Dymunwn yn dda i David Thomas, Nant 
y Felin a dreuliodd gyfnod yn yr ysbyty 
ar ôl cael ei daro’n sâl noswyl Nadolig. 
Mae’n  dda  deall  ei  fod  yn  gwella’n 
raddol a’i fod wedi dod adre’ erbyn hyn. 

Cydymdeimlo 
Trist  yw  cofnodi marwolaeth Mrs  Enid 
Kerslake, mam Karen a mam­gu Sara a 
Rhys  Evans,  Nantcelyn.  Estynnwn  ein 
cydymdeimlad didwyll i’r teulu i gyd yn 
eu colled. 

Cylch Meithrin Efail Isaf 
Mae'n  braf  cael  adrodd  bod  y  cylch 
meithrin  yn  mynd  o  nerth  i  nerth  eto 
eleni  gyda'r  niferoedd  yn  cynyddu  nes 
bod  angen  aelod  newydd  o  staff. 
Gofynnir am brofiad ym Maes Gofal ac 
Addysg Blynyddoedd Cynnar a’r gallu i 
siarad Cymraeg. Cewch fanylion pellach 
gan yr ysgrifennydd, Bethan Emanuel ar 
07778 015585. 
Bu’r Cylch yn llwyddiannus yn ennill 

grant  o  £4800  gan  'Arian  i  bawb'  y 
llynedd.  Bydd  hyn  yn  eu  galluogi  i  roi 
sail  gadarn  i'r  feithrinfa  am  y 
blynyddoedd i ddod. 
Cafodd  y  plant  i  gyd  amser  wrth  eu 

bodd yn y parti Nadolig gyda Siôn Corn 
yn  ymwelydd  a  chafodd  groeso  gan  y 
mwyafrif!  Mae'r  cylch  Ti  a  Fi  sy'n 
rhedeg  ar  bnawn  Iau  yn  y  neuadd 
bentref yn Efail Isaf o 12.45­3yp yn cael 
cefnogaeth  gref  gan  y  gymuned  leol  ­ 
ond cofiwch fod croeso i rieni, mam­gu 
a  thad­cu  i  ddod  i'r  sesiynau  sy'n  £2  y 
plentyn.    Mae'n  bwysig  cael  sylfaen  i 
addysg Gymraeg yr ardal. 
Mae  Carys  Watts  wedi  cymryd 

drosodd  fel  ysgrifennydd  y  Cylch 
Meithrin a Ti a Fi ac rydym yn awyddus 

i gael Cadeirydd newydd i'r dyfodol. 
Mawr yw ein diolch i Petra Davies am 

ein  l lywio  mor   wych   dros  y 
blynyddoedd  diwethaf,  a  phob  lwc  iddi 
yn ei secondiad. 

Corau’r Pentre’ 
Ar nos Sul,  Ionawr 20fed  bu  tri  chôr  y 
Pentre’n  recordio  alawon  gwerin  ar 
gyfer  prosiect  cymunedol  Y  Ganolfan 
Gydol Oes  yng Ngartholwg,  “Blodyn  y 
Garth”. Ar nos Sul,  Ionawr  13eg  roedd 
parti’r Efail a Chôr Merched y Garth yn 
canu  yng Ngwasanaeth Plygain Eglwys 
Bethlehem,  Gwaelod  y  Garth.  Cyn  y 
Nadolig  aeth  aelodau  Côr  Merched  y 
Garth  lawr  i  Gapel  y  Tabernacl 
Porthcawl  i  ganu  mewn  Gwasanaeth 
Carolau  Adran  yr  Urdd.  ‘Sgwn  i  a  yw 
Llinos  wedi  dod  dros  y  sioc  a  gafodd 
ryw  brynhawn  Sul  yn  Rhagfyr,  pan 
drefnodd ei theulu barti annisgwyl iddi i 
ddathlu pen­blwydd go arbennig? 

Y TABERNACL 
Rheolwraig Safle 
Llongyfarchiadau  i  Ann  Dixey,  Heol  y 
Ffynnon  ar   gael  ei   phenodi’n 
Rheolwraig Safle i ofalu am adeiladau’r 
Tabernacl.  Ann  fydd  yn  gyfrifol  am 
agor  a  chloi,  a  gosod  y  gwes  a 
goruchwylio’r  glanhau.  Pob  hwyl  iti 
Ann yn dy swydd newydd. 

Gweithgareddau’r Nadolig 
Bu’r  cyfnod  yn  arwain at  y Nadolig  yn 
brysur  iawn  fel  arfer  yn  Y  Tabernacl. 
Bu plant yr Ysgol Sul ac aelodau Teulu 
Twm  yn  ein  harwain  a’n  diddanu  ar 
Suliau 16eg a’r 23ain. Diolch i athrawon 
yr Ysgol  Sul ac arweinwyr Teulu Twm 
am  eu  gwaith  diflino  yn  ystod  y 
flwyddyn.  Roedd  y  capel  yn  llawn  ar 
Noswyl  y  Nadolig  gydag  amryw  o 
bartïon  a  chorau  bach  yn  cyfrannu. 
Roedd yn braf cael croesawu cymaint o 
ieuenctid  yr  eglwys  yn  ôl  adre  dros  yr 
Ŵyl. 
Nos  Sul,  Rhagfyr  16eg  cynhaliwyd 

cyngerdd gan Gôr Godre’r Garth a chôr 
Ysgol  Gymraeg  Llantrisant  gyda’r 
unawdwyr  Hedd  Owen  Griffiths  a 
Bethan  Pickard.  Cafwyd  gwledd  o 
eitemau  a  chyflwynwyd  elw’r  noson 
tuag  at  ymestyn maes  parcio Neuadd  y 
Pentre. 

Aelodau Newydd 
Dydd  Sul,  Ionawr  13eg  derbyniwyd 
Keith  ag  Eirian  Rowlands  yn  aelodau. 
Bu’r ddau’n ffyddlon iawn am yn agos i 
flwyddyn  ar  ôl  symud  lawr  i’r  ardal  o 
Lanfarian,  Aberystwyth.  Croeso  cynnes 
i chi eich dau. 

Blwyddyn yn Seland Newydd 
Dymunwn  yn  dda  i  un  o  ieuenctid  Y 

Tabernacl, Doctor Mari Roberts, merch 
Guto  a  Glenys,  sydd  wedi  mynd  i 
Seland Newydd i weithio am flwyddyn. 
Pob hwyl i ti, Mari. 

Merched y Tabernacl 
Ddydd Mawrth,  Ionawr  8fed  aeth  nifer 
dda o’r merched i Gyngerdd Awr Ginio 
yn  Neuadd  dewi  Sant,  caerdydd  i 
wrando  ar  driawd  o  Lundain  yn 
perfformio  gwaith  Haydn  a  Dvorak.  Y 
daith  nesa  fydd  ymweliad  â  siop  fferm 
“Y  Ffigysen Wyllt”  yn  Llanbedr  y  Fro 
fore Mercher, Chwefror 6ed. 

Twmpath Gŵyl Dewi 
Trefnir Twmpath Dawns i ddathlu Gŵyl 
Dewi yn Neuadd Pentyrch Nos Sadwrn, 
Mawrth  1af.  Am  wybodaeth  bellach 
cysylltwch  â  Rhiannon Humphreys  neu 
Bethan Roberts. 

Trefn yr Oedfaon 
Chwefror 3ydd Oedfa Gymun dan ofal y 
Gweinidog 
Chwefror 10fed Dafydd Iwan 
Chwefror 17eg  Elenid Jones 
Chwefror  24ain    Oedfa  deuluol  gydag 
Aled Edwards.

Chwilio am ofal dydd trwy gyfrwng y 
Gymraeg ym Mhentre’r Eglwys ger 

Pontypridd? 

Mae Meithrinfa Gartholwg wedi ei lleoli ar 
gampws cymunedol Gartholwg ym Mhentre’r 
Eglwys ger Pontypridd. 

Mae staff profiadol a brwdfrydig y feithrinfa yn 
cynnig gofal ac addysg blynyddoedd cynnar o 
ansawdd uchel i blant o chwe wythnos oed 
hyd at oed ysgol mewn awyrgylch deniadol, 
ysgogol a chyfeillgar. 

Oriau agor ­ 7.30am –  6.00pm, Llun ­ Gwener. 

Am becyn gwybodaeth ffoniwch: 

01443 209 120 
neu ewch i: 

www.mym.co.uk 

www.mentercaerdydd.org 
029 20565658 

Gweithgareddau  cymdeithasol  i 
Ddysgwyr 
Bore  Coffi  yn  y  Mochyn  Du  ar  fore 
Mawrth  yn  wythnosol  rhwng  11am  a 
12am. Mae croeso mawr i ddysgwyr. 
Coffi a Chlonc 
Yn  BAR  ONE  lawr  yng  Nghanolfan  y 
Mileniwm  bod  Dydd  Mercher  rhwng 
12pm ag 1pm am baned a sgwrs? 

Croesawu a Ffarwelio 
Ar  ddechrau  blwyddyn  fel  hyn,  rydym 
yn croesawu 3 aelod o staff newydd  i’r 
Fenter.  Mae  Gwyneth  Thomas,  o 
Bontarddulais yn wreddiol, yn ymuno â 
ni’n  llawn  amser  fel  Swyddog 
Cynlluniau  Gofal.  Yn  dilyn  cais 
llwyddiannus  am  nawdd  i  gyflogi 
Swyddog Treftadaeth, mae Heledd Wyn 
Hardy  newydd  ddechrau  yn  y  swydd 
sydd  am  gyfnod  o  2  flynedd  yn 
canolbwyntio  ar  brosiectau  treftadaeth 
penodol yma yn y ddinas. 
Rydym  hefyd  yn  ffarwelio  â  Helen 

John,  sydd  yn  gadael  y  Fenter  ar  ôl 
cyfnod  gyda  ni  fel  Swyddog  Cyllid. 
Mae  Helen  yn  symud  i  weithio  fel 
Swyddog   Gwe i t h ga r eddu   yn g 
Nghanolfan  Dysgu  Gydol  Oes  Garth 
Olwg. Diolch i Helen am ei gwaith.  Fe 
fydd  Glyn  Jones  o  Bontcanna  yn 
cychwyn  gyda  ni  fel  Swyddog  Cyllid 
newydd ym mis Chwefror. 

Cynllun Gofal Hanner Tymor 
Bydd Cynllun Gofal y Fenter yn cael ei 
gynnal  yn  ystod  Hanner  Tymor  mis 
Chwefror  (  Dydd  Llun  Chwefror  11  – 
Dydd Gwener Chwefror 15). 
Mae’r  Cynlluniau’n  cael  eu  cynnal 

mewn  tri  safle  –  Ysgol  Treganna 
(Gorllewin  Caerdydd),  Ysgol  y  Berllan 
Deg  (Dwyrain  Caerdydd)  ac  Ysgol 
Melin Gruffydd (Gogledd Caerdydd). 
Croeso  i  blant  mewn  ysgolion 

Cymraeg  o  ddosbarth  derbyn  hyd  at 
flwyddyn  6.  Cost  dyddiol  o  £16/£18  y 
plentyn.  Dyddiad  cau  i  gofrestru  : 
Dydd Mawrth, 5 Chwefror. 
Am  fanylion  pellach  sut  i  gofrestru 

ffoniwch y swyddfa ar 029 20 56 56 58 
neu e­bost: gwyneth@mentercaerdydd.org 

Miri Meithrin 
Dydd Iau, Chwefror 14 
Canolfan Gymunedol 
Maes y Coed, Thornhill 

1.30pm – 3pm 
£2 y plentyn wrth y drws 
Cyfle i gwrdd â SAM TAN 

(Planed Plant Bach) 
Castell Gwynt a ‘Soft Play’ 

Cyfle gwych i blant ifanc a’u rhieni 
gymdeithasu mewn awyrgylch sâff a 
hwyliog. Mae’r sesiynau yn addas ar 

gyfer plant 0 – 4 mlwydd oed. 

Dathliadau Gwyl Dewi 2008 
Diwrnod Teulu 

Menter Caerdydd 
Dydd Sadwrn, Mawrth y 1af 

Y Mochyn Du 
3.30pm tan 5.30pm 

Cystadleuaeth Gwisg 
Draddodiadol i blant 

Castell Gwynt, Cawl, Adloniant 
a llawer mwy… 

Cawl a Chân 
Dewch i ddathlu’r Ŵyl yn y Mochyn 

Du. 
Cawl am ddim ag adloniant gan 

Aelwyd y Waun Ddyfal. 
8pm ymlaen 

Cwis Cymraeg 
Fe fydd cwis yn cael ei gynnal Nos Sul, 
Chwefror y 24ain yn  y Mochyn Du am 
8yh.  Gareth Roberts  fydd y cwisfeistr.

GILFACH GOCH 
Gohebydd Lleol: 
Betsi Griffiths 

PONTYPRIDD 

Gohebydd Lleol: 
Jayne Rees 

Cydymdeimlo 
Cyn  y  Nadolig  bu  farw  Mrs.  Mari 
Blainey,  Caernarfon.  Estynnwn  ein 
cydymdeimlad  i  Gareth,  Delyth  a 
Huw,  Lanwood  Road,  Graigwen.  Ar 
ddiwedd  y  pumdegau  fe  dreuliodd 
rhieni  Gareth  gyfnod  yn  byw  yn  y 
Rhondda  ­  yn  gweithio  fel  gweinidog 
ac  athrawes.  Roedd  Mari  Blainey  yn 
gyfrifol  am  gôr  plant  yno  ­ 
flynyddoedd  yn  ddiweddarach  ar  ôl 
ymuno â Chôr Godre’r Garth fe ddaeth 
Gareth  i  adnabod  dwy  o’r  merched  o 
gôr  ei  fam sef Win Wade, Penybont a 
Beryl Edwards, Y Comin. 

Croeso 
Un  o  drigolion  diweddara  Trehopcyn 
yw  Elin  Merriman.  Yn  wreiddiol  o 
Dreorci  mae  Elin  yn  gweithio  fel 
cyfreithwraig yng Nghaerdydd 

Cefn Gwlad 
Tybed  a  wnaethoch  chi  adnabod  y 
modelau ar un o raglenni diweddar Dai 
Jones?  Buodd  Dai  yn  ymweld  â 
Solfach  mewn  rhaglen  ddiddorol  ar 
Alan  Davies  ­  perchennog  hwyaid  ac 
ieir  anarferol  ­  heb  anghofio  am  ei 
“braidd”  o  Alpacas.  Gwelwyd  Jo 
Morris    a’i  merch,  Bridie  yn  modelu 
dillad a wnaed o wlân yr Alpacas. Mae 
Jo  yn  wreiddiol  o  Solfach  ond  wedi 
ymgartrefu ers nifer o flynyddoedd yn 
Tyfica Road, Pontypridd. 

Matthew a Catherine Webb 

Y Nadolig 
Dathlwyd  y Nadolig  yn  y  cwm  gyda'r 
gweithgareddau  arferol.  Cynhaliwyd 
Gwasanaeth  Carolau  Capel Moreia  ar 
Nos  Sul  Rhagfyr  15ed  pan  ymunodd 
cyfeillion o gapeli eraill yn y dathlu. 
Cynhaliwyd  Gwasanaethau  Noswyl 

Nadolig  yn  Eglwys  Sant  Barnabas  ac 
yn  eglwys  y  Dyfroedd  Byw  sy'n 
cyfarfod  yn  y Ganolfan Gymdeithasol 
yn hen Gapel Bethania. 

Operation Christmas Child 
Anfonwyd  228  parsel  i  blant  tlawd 
Rwmania  gan  drigolion  Gilfach  dan 
nawdd  'Operation  Christmas  Child.' 
Diolch  i Mrs Edwina Smallman am ei 
gwaith  caled  yn  trefnu'r  ymgyrch  a 
chasglu'r  blychau.  Gwneir  y  gwaith 
dan nawdd Eglwys Sant Barnabas ond 
mae  mudiadau  eraill  yn  y  cwm,  gan 
gynnwys  Guild  y  Merched  yn  ei 
chefnogi wrth  lenwi'r blychau  a'u  rhoi 
i  Edwina.  Llongyfarchiadau  a  diolch 
yn  fawr  Edwina  am  yr  holl  waith 
caled.  Mae  Edwina  wedi  dechrau 
casglu  blychau  yn  barod  ar  gyfer  y 
flwyddyn  nesaf,  felly  os  byddwch  yn 
prynu esgidiau newydd gofynnwch am 
y blwch a'i gadw i Edwina! 

Dosbarth Gwnio a Chrefftau 
Bu  merched  y  Dosbarth  Gwnio  a 
Chrefftau  wrthi  ers  yr  Haf  yn  gweu 
hosanau  a  brodio  sêr  â  blychau 
Nadolig a'u  llenwi a  losin  i'w gwerthu 
er  budd  Tŷ  Hafan.  Codwyd  y  swm  o 
£1,700  drwy  eu  hymdrechion  i'w 
gyflwyno  i Dŷ  Hafan. Mae'r  merched 
am ddiolch o galon i lu o gyfeillion yn 
y  cwm  a  fu  mor  barod  i  weithio  mor 
galed  i'w  gwerthu.  Diolch  yn  fawr 
iawn. 

Llongyfarchiadau 
Llongyfarchiadau  i  Mrs  Gillian 
Edwards  (Fletcher)  gynt,  un  o  blant 
Gilfach  sy  nawr  yn  byw  yn 
Nhonyrefail,  ar  ennill  gradd  M.A. 
mewn  Hanes  Lleol.  Mae  Gillian  sy 
wedi dysgu'r Gymraeg yn athrawes yn 
Ysgol  Gyfun  y  Cymmer  Ardderchog 
Gillian, mae'r teulu i gyd yn falch iawn 
ohonoch. 

Priodas 
Priodas  hapus  i  Helen  Webb  a  Carl 
Pomeroy  ar  eu  priodas  ar  Nos  Galan 
yn  Swyddfa  Gofrestru  Pontypridd. 
Mae  Helen  yn  ferch  i  Tim  a  Gaynor 
Webb ac yn wyres i Jacqueline a Mike 
Webb  a  Rachel  ac  Arthur  Morgan. 
Llongyfarchiadau a dymuniadau gorau 
am flynyddoedd lawer o hapusrwydd. 

Marwolaeth 
Syfrdanwyd  y  cwm  gyda'r  newyddion 
trist  am  farwolaeth  sydyn Mr Gerwyn 
Roberts  tra  allan  yn  loncian.  Roedd 
Gerwyn  yn  hoff  iawn  o  loncian  i 
gadw'n heini. Roedd yn gweithio yn  y 
Bathdy Brenhinol ac  yn aelod o Glwb 
Rygbi  Gil fach.   Anfonwn  ein 
cydymdeimlad  at  ei  wraig,  ei  fam,  a'i 
blant  Kate,  Cara  ac  Owen  ar  yr 
achlysur trist yma.  Gethin Smart yn Sri Lanka 

Llongyfarchiadau 
Mae  Catherine  a  Matthew  Webb 
bellach  nol  wrth  eu  gwaith  fel 
athrawon  ar  ôl  treulio  eu  mis  mêl  yn 
Las Vegas.  Pob  dymuniad  da  i  chi  ar 
eich priodas ar ddiwedd Rhagfyr. 
Nôl  yng  Nghymru  hefyd  mae  Brett 

Duggan  a’i  wraig,  Michelle.  Ar  ôl 
priodi  yn  yr  Unol  Daleithiau  fe 
gynhalion nhw barti i deulu a ffrindiau 
yn  y  Miwni,  Pontypridd  i  ddathlu’r 
achlysur.  Pob  hapusrwydd  i’r  ddau 
ohonoch. 

Gwobrwyo. 
Ym  mis  Rhagfyr  cynhaliwyd  noson 
wobrwyo  yn Ysgol Gyfun Rhydfelen. 
Llongyfarchiadau  i  enillwyr  lleol  ­  i 
Aled  Wilcox,  Graigwen  am  dderbyn 
Gwobr  Lily  Richards  a’r  Wobr 
Ddrama.  I  Seren  Evans,  Porth  a 
dderbyniodd Wobr y Prifathro a hefyd 
am  Gelf  a  Mathemateg  ac  i  Huw 
Blainey,  Graigwen  ac  Elinor  Rees, 
Trefforest am eu gwaith yn CA3. 
Ymdd i h eu r i a d a u   am   a da e l 

disgyblion disglair lleol allan o’r rhestr 
yma. 

Gwaith Tramor 
Mae  Gethin  Smart  sy’n  gyn  ddisgybl 
Ysgol  Evan  James  ac  Ysgol  Gyfun 
Rhydfelen wedi treulio nifer o fisoedd 
yn  gweithio  gyda  phlant  allan  yn  Sri 
Lanca.  Mae  Gethin  yn  hyfforddwr 
criced  yn  Seenigama  o  dan  nawdd  yr 
elusen  “Foundation  of  Goodness”. 
Buodd ei rieni, Edwina a John allan yn 
ei weld cyn y Nadolig.

CWLWM BUSNES 
Y CYMOEDD 
Swper Gŵyl Ddewi 

6:30 Nos Iau, 
28ain Chwefror 
Gwesty Tŷ Newydd, 
Hirwaun, Aberdâr 

Gwestai Arbennig ac Adloniant 
Tocynnau ar gael o swyddfa 
Llantrisant 01443 226386 

Cefnogi’r Clybiau Carco 

Cyn  y  Nadolig  wnaeth  yr  Uned 
Gwasanaethau  Plant  ymuno  â  chynllun 
Yellow Moon. Mae’r cwmni yn gwerthu 
teganau  addysgol  ac  eitemau  crefft  am 
gostau  rhesymol  trwy  eu  catalog  ac  ar 
eu  safle  gwe.  Trwy  ddefnyddio  côd 
arbennig y Fenter, mae Yellow Moon yn 
rhoi  cyfraniad  yn  ôl  i 'r  Uned 
Gwasanaethau Plant. Am bob  peth mae 
pobl wedi prynu o Yellow Moon, mae'r 
uned gwasanaethau plant yn derbyn hyd 
at 25% o’r arian yn ôl. Ar ôl dosbarthu'r 
catalogau  Nadolig,  rydym  wedi  casglu 
£99.85. 
Rydym  yn  edrych  ymlaen  at 

ddosbarthu  catalog  y  Pasg  cyn  bo  hir 
ond  yn  y  cyfamser  mae  modd  prynu  a 
chefnogi'r  Gwasanaethau  Plant  trwy 
ymweld  â  www.yellowmoon.org.uk. 
Cofiwch    ddefnyddio  ein  côd  arbennig: 
WME00724  neu  ddewis  MENTER 
IAITH fel enw'r grwp. 
Os  hoffech  chi  dderbyn  copi  o'r 

catalog  newydd,  anfonwch  eich  enw  a 
chyfeiriad at 
helendavies@menteriaith.org  neu 
ffoniwch 01443 226386. 

YSGOL GYFUN 
LLANHARI 

Ers tua 6 mis mae nifer o ddisgyblion yr 
ysgol  wedi  bod  yn  gweithio’n  galed  i 
glirio safle, palu'r ardd, ac i gynllunio a 
phlannu  amrywiaeth  fawr  o  blanhigion. 
Yn  ystod  tymor  yr  haf  fe  fu  aelodau  o 
Flwyddyn  10  llynedd  wrthi  sef:­Jack 
Boobier,  James  Hopcutt,  Huw  Jenkins, 
Dewi  Jones,  Dylan  Pope,  Robbie 
Richards,  Garin  Thurling  a  Matthew 
Turner.  Mae’n  nhw  wedi  gweithio’n 
galed ar hyn, ac erbyn hyn, aelodau o’r 
Flwyddyn 10 presennol sydd yn gwneud 
y gwaith sef:­Ieuan Board, Alex Burke, 
Daniel  Jones,  James  Lee,  Jonathan 
Ralph,  Tudor  Rees,  Christian  Thomas, 
Shona Leigh a Lloyd Webb. 
Mae  Mr  Tom  Price  wedi  bod  yn 

weithgar  dros  ben,  yn  gofyn  i  lawer  o 
gwmnïau am nwyddau am ddim, ac mae 
e wedi llwyddo cael llawer o blanhigion, 
briciau,  cerrig  a  photiau  blodau  yn 
barod.   Mae  cwmni Persimmon Homes 
a Hansen Aggregates wedi  cyfrannu  yn 
hael.  Mae  sawl  aelod  o  staff  yr  ysgol, 
wedi  cyfrannu  planhigion  a  photiau 
hefyd.  Mae  yna  fwriad  i  gael  pwll 
pysgod  a  ffynnon  egni’r  haul.  Enillodd 
yr  ysgol  £500  mewn  cystadleuaeth 
cynaladwyedd,  ac  mae  hwn  yn  mynd  i 
gael  ei  wario  ar  yr  ardd.  Mae  bin 
compost  wedi  cael  ei  brynu  ac  fe  fydd 
hwn yn cael ei ddefnyddio ar gyfer creu 
compost  trwy  ail­gylchu  sbwriel  o’r 
ardd,  a  gwastraff  llysieuol  o’r  ystafell 
Fwyd gerllaw. 
Mae  bwriad  i  gael  gardd  berlysiau, 

ardal  tirwedd  wlyb  a  llefydd  diogel  ar 
gyfer anifeiliaid gwyllt yn yr ardd. Mae 
disgyblion Bl 10 eleni wedi bod yn creu 
bocsys  adar  sydd  bron  yn  barod  i’w 
gosod i fyny. 
Mae Mr Dewi Thomas  a’r  disgyblion 

wedi treulio llawer o amser yn adeiladu 
mainc  a  bwrdd  ar  gyfer  ei  osod  yn  yr 
ardd, ac os bydd rhagor o arian fe fydd 2 
arall  yn  cael  eu  creu. Mae  pawb  a  fu’n 
rhan o’r gwaith yma wedi mwynhau yn 
fawr iawn ac yn edrych ymlaen at weld 
ffrwyth eu gwaith yn y dyfodol. 

Gardd Gynaliadwy ger y Bloc 
Dylunio a Thechnoleg. 

GORYMDAITH 
GENEDLAETHOL GŴYL 

DEWI 2008 

Unwaith  eto  eleni  fe  fydd  Gorymdaith 
Gen ed l a eth ol   Gŵyl   Dewi   yn 
ymlwybro’n  dalog  drwy  strydoedd  ein 
prifddinas  i  goffau  ein  nawddsant  ac  i 
ddathlu  ein  treftadaeth  a’n  diwylliant, 
ein hanes, ein hunaniaeth a’n parhad fel 
cenedl. 
Hon fydd y 5ed Orymdaith ac yn ôl un 

o’r  trefnwyr, Gareth Westacott,  fe  fydd 
yn  well  nag  erioed  o’r  blaen,  “....  ac 
oherwydd y ffaith bod dydd Gŵyl Dewi 
yn  disgyn  ar  ddydd  Sadwrn  eleni,” 
meddai, “...   fe fydd llawer mwy o bobl 
yn rhydd o’r gwaith a’r ysgol i ymuno â 
ni.    Mae’r  Orymdaith  y  flwyddyn  hon 
yn  cael  ei  threfnu  gyda  chefnogaeth 
lawn  Cyngor  Caerdydd  a’r  Cynulliad 
Cenedlaethol  ac  ‘ryn  ni’n  ddiolchgar 
iawn am eu cefnogaeth.” 
Yn ôl yr arfer fe fydd yr Orymdaith yn 

cael ei harwain gan fand cwdbib a drwm 
‘Bagad Bro Morgannwg,’  a’i  dilyn  gan 
farchoglu  pasiant,  ‘Y Ceffyl  Cymreig.’ 
Ac  mewn  cydnabydd iaeth   o’r 
cysylltiadau  cryf  sy’n  bodoli  rhwng 
Cymru  a  Llydaw  (yn  ôl  y  traddodiad 
Llydewig fe gafodd Dewi Sant ei hun ei 
eni  yn  Llydaw!),  fe  fydd  ‘Bagad 
Penhars’,  band  cwdbib  a  drwm  o 
Kemper  (Quimper)  yn  Llydaw  yn 
cymryd  lle  blaengar  yn  yr  Orymdaith 
ynghyd â chriw o ddawnswyr Llydewig. 
Am  12.55pm  bydd  Seremoni 

Agoriadol  o  flaen  yr  Amgueddfa 
Genedlaethol.  Bydd  yr  Orymdaith  yn 
cychwyn  o’r  Amgueddfa  am  1.15  pm 
gan gymryd llwybr fydd yn mynd a hi i 
lawr Heol y Santes Fair, Custom House 
Street,  a  Rhodfa  Lloyd  George  cyn 
gorffen  o  flaen  y  Senedd  lle  bydd  yn 
cael  ei  chroesawu  gan  Lywydd  y 
Cynulliad,  Yr  Arglwydd  Dafydd  Elis­ 
Thomas  a  ‘Band  Dur  Ysgol  Fitzalan’. 
Fe  fydd  neges  o  ewyllys  da  oddi  wrth 
Esgob  Tŷ Ddewi  yn  cael  ei  chyflwyno 
i’r Llywydd hefyd. 
Fe â’r dathlu yn ei flaen wedyn gydag 

adloniant  a  digwyddiadau  o  bob  math 
yn y Bae a ledled y Ddinas. 

MENTER IAITH 

ar waith yn 
Rhondda Cynon Taf 

01443 226386 
www.menteriaith.org

Ysgol 
Heol­y­Celyn 

Mae'r ysgol wedi bod yn brysur iawn yn 
ddiweddar  gyda  chwaraeon  ac  actio.  I 
ddechrau fe aeth Mrs Chatterley â chriw 
o  ferched  i'r  twrnament  Urdd  pêl­rwyd 
ble y bu iddynt chwarae pedair gêm. Bu 
iddynt  ennill  dwy  gêm  a  cholli  dwy 
gêm.  Roedd  pawb wedi mwynhau  a  da 
iawn  chi  ferched.  Fe  aeth  y  merched 
pêl­rwyd  i  Brifysgol  Morgannwg  i 
gymryd  rhan  mewn  gŵyl  pêl­rwyd  a 
oedd yn cael ei drefnu gan Chwaraeon y 
Ddraig.  Yn  ystod  y  bore  roedd  y  plant 
yn  chwarae  gemau  a  dysgu  sgiliau 
gwahanol  drwy  gymysgu  a  phlant  o 
ysgolion eraill. 
Rhaid  llongyfarch  tîm  rygbi'r  ysgol 

maent  drwodd  i'r  rownd gynderfynol  ar 
ôl curo Cilfynydd 25­10. 
Mae  dau  gwmni  yn  noddi'r  ysgol  i 

gael  cit  rygbi  newydd  a  gafodd  ei, 
ddylunio  gan  Gethin  Hopkins  dosbarth 
6E.  Y  cwmnïau  yw  Wingfield 
Construction  a  Carpet  and  Flooring 
Direct. Diolch yn fawr iawn iddynt. 

Rhaid  llongyfarch  nifer  o  blant  o 
flynyddoedd  3  a  4  ar  basio  bathodyn 
B.A.G.A.  5  yn  y  clwb  gymnasteg.  Da 
iawn chi pawb. 
Roedd  yr  Adran  Gymraeg  wedi  bod 

yn  Ysgol  Rhydfelen  yn  gwylio  eu 
cynhyrchiad o  `Honc. Llongyfarchiadau 
mawr  i  Mr  Davies  a'r  plant  am  eu 
gwaith  caled  i  gynhyrchu'r  sioe. 
Roeddem  wedi  mwynhau  yn  arw  eu 
gwylio.  Fe  aeth  yr  Adran  Saesneg  i 
Ysgol  Hawthorn  hefyd  i  wylio  eu 
cynhyrchiad hwy o `Calamity Jane'. Eto 
roedd  y  plant  a'r  athrawon  i  gyd  wedi 
mwynhau  gwylio  cynddisgyblion  yn 
actio a chanu. 
Daeth  cwmni  theatre  `Spectacle'  i'r 

ysgol  i  berfformio  eu  drama  `Bad 
Mammy'  i  flwyddyn  6  ac  yna  i  wneud 
gweithdy  am  y  ddrama  gyda'r  plant 
wedyn. 
Bu'r  ysgol  yn  creu  bocsys  ar  gyfer 

`Operation  Christmas  Child'  a 
danfonwyd 48 bocs ar gyfer yr achos da. 
Diolch yn fawr bawb a roddodd yn hael. 
Rhaid  llongyfarch  Samantha  Ireland 

hefyd  am  gael  gwobr  am  fynychu'r 
llyfrgell  leol  yn  gyson.  Da  iawn 
Samantha. 

Croesawom athro newydd i'r ysgol sef 
Mr  Marc  Condron  ar  ôl  hanner  tymor 
ond yn anffodus roedd rhaid i Mr Gareth 
Hodgson ein gadael ni. Diolch  i Gareth 
am ei holl waith caled yn yr ysgol dros 
yr   hanner  tymor  fe  gafodd  ei 
werthfawrogi  yn  fawr  iawn  a  chroeso 
mawr  i  Marc  i'r  ysgol.  Yn  anffodus  ar 
ddiwedd  y  tymor  yma  byddwn  yn 
ffarwelio ag aelod o staff sydd wedi bod 
yn  gweithio  yn  yr  ysgol  ers  deunaw 
mlynedd  sef  Mrs  Claire  Charles.  Mae 
Mrs  Charles  wedi  cael  swydd  newydd 
fel  dirprwy  brifathrawes  yn  Ysgol 
Llwyn Crwn a bydd  yn dechrau yno yn 
y  flwyddyn  newydd.  Llongyfarchiadau 
mawr  i  Mrs  Charles  a  dymunwn  bob 
lwc iddi ond byddwn yn gweld ei cholli 
yn  fawr  yn  Heol­y­Celyn  ar  ôl  y  fath 
flynyddoedd. 
Mae Cymdeithas Rhieni ag Athrawon 

yr  ysgol  wedi  bod  yn  brysur  yn  trefnu 
partïon  Nadolig  a  disgo  yn  yr  ysgol  a 
threfnwyd  trip  siopa  i  Gaerfaddon  a 
oedd yn llwyddiant mawr. 
Ac  yn  olaf  diolch  i'r  plant  ac  i’r 

athrawon am eu gwaith caled yn paratoi 
a perfformio eu cyngherddau Nadolig. 

Oeddech chi wedi dathlu 
dydd Santes Dwynwen - 
dydd y cariadon. 
Beth am i chi gwblhau‛r 
chwilair yma - 
Calon   Cariad 
Cardiau Rhamant 
Anrhegion Rhosod 
Siocled 

Cofiwch ei bod hi‛n 
ddiwrnod crempog 
ar  y 7fed o‛r mis 
yma. 
Mwynhewch!

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 16 Chwefror 2008 

Dyma gyfle arall i chi 
ennill Tocyn Llyfrau. 

Ar Draws 
1.  Gwely crog ar long (5) 
4.  Ymlusgiad  â  phlisgyn  caled  ar  ei 

gefn (6) 
7.  Mab i frawd neu chwaer (3) 
8.  Gwlybwr gloyw ar baent  (7) 
10.  Tarddiad (8) 
11.  Bryn, rhiw (4) 
13.  Dosraniadau, dosbarthiadau (13) 
15.  Llynges (4) 
17.  Heb ddicter (8) 
20.  Swm y dŵr yn disgyn o’r cymylau 

( 7) 
21.  Ffordd gul (3) 
22.  Dysgu (6) 
23.  Sawl trigain munud (5) 

I Lawr 
1.  Nodedig, enwog (5) 
2.  Un sy’n gofalu am foch (7) 
3.  Newid er gwell (8) 
4.  Gweithiau creadigol (13) 
5.  Heol fach (4) 
6.  Mynychlog (5) 
9.  Gyrru o arf (5) 
12.  Terfyn, clo (8) 

Atebion Rhagfyr 

Enillydd croesair mis Rhagfyr: 
Mrs Siân Webb 
Pontyclun 

1  P  E  N  B  Y  L  I  A  I  D  7 
C  E  M  S  A  E 
A  N  N  Y  N  O  L  N  E  S  A  F 
R  F  E  10  O  O  E 

E  D  E  N  A  D  A  R  L  O  L 

D  DD  A  U  M  Y 

I  A  W  N  DD  A  M  A  D  A  R  CH 

G  A  20  C  L  N  I 

R  I  M  S  L  A  F  24  B  O  L  A 

W  E  R  R  A  18  B  19  D 

Y  M  L  I  W  B  Y  N  G  A  L  O 

DD  F  Y  O  N  I  L 

24  B  A  R  DD  O  N  I  A  E  TH 

13.  Nam, eisiau (5) 
14.  Teigr (7) 
16.  I ffwrdd (5) 
18.  Toi (5) 
19.  Masw, gwan (4) 

cymunedol  mwyaf  llwyddiannus  yn  y 
Ganolfan. Mae teithiau’n cael eu cynnal 
dair  gwaith  y  dydd  ar  gyfartaledd  gan 
ddarparu  golwg  unigryw  tu  hwnt  i’r 
llenni  ar  un  o  ryfeddodau  newydd 
Cymru. 
Gyda  chefnogaeth  o’r  newydd  gan 

Nolan, bydd pob ymwelydd ar y teithiau 
tywys  nawr  yn  gallu  hawlio  gwobr  am 
ddim  pan  fyddant  yn  dychwelyd  taleb 
arbennig  i  un  o  ystafelloedd  arddangos 
Nolan. Wrth gyflwyno’r daleb caiff pob 
ymwelydd ar daith tywys 2 docyn i weld 
perfformiad  yn  y Ganolfan  a  bydd  pob 
enw  hefyd  yn  cael  ei  roi  mewn  raffl  i 
ennill  gwobrau  VIP,  gan  gynnwys 
gwahoddiadau  i  bartïon  ar  ôl  sioeau  a 
deunydd cofio sioeau wedi’u llofnodi. 
Dywedodd  Prif  Weithredwraig 

Canolfan  Mileniwm  Cymru,  Judith 
Isherwood: 
“ Yn dilyn  llwyddiant blwyddyn gyntaf 
Nolan  fel  partner  busnes  gyda  ni,  rwyf 
wrth  fy  modd  bod  Nolan  wedi 
adnewyddu  ei  gefnogaeth  i’r  Teithiau 
Tywys. Caiff pob  ceiniog o’u nawdd ei 
sianelu i gynnal ac ymestyn amcanion y 
Ganolfan  o  gefnogi’r  cymuned  ac 
rydym  yn  ddiolchgar am  eu  cefnogaeth 
barhaus a gwerthfawr”. 
Mae  Nolan  uPVC  yn  fusnes  teulu 

sydd  yn  cyflogi  100  o  staff  ac  mae 
ganddo  ystafell  arddangos  5000 
troedfedd sgwâr ar Heol Richmond yng 
Nghaerdydd  ac  ystafell  arddangos  arall 
yn  ei  bencadlys  yn  Fair  Lane, 
Caerfyrddin. 

NOLAN YN CYNNIG 
GOLWG ARALL I 
YMWELWYR AR 

GANOLFAN MILENIWM 
CYMRU 

Mae  Nolan  uPVC,  Busnes  Cymreig 
c yn h en i d ,   we d i ’ i   l e o l i   yn g 
Nghaerfyrddin  a  Chaerdydd,  wedi 
adnewyddu  ei  nawdd  i  deithiau  tywys 
dyddiol  Canolfan  Mileniwm  Cymru  ar 
gyfer  2007­08,  yn  dilyn  llwyddiant  ei 
flwyddyn gyntaf. Yn y Gwobrau Celf a 
Busnes  diweddar  cafodd  y  cwmni 
Gymer a dwya e th   Uch el   am   y 
gweithgarwch  hwn  yn  y  categori 
Hunaniaeth Celf, Busnes a Brand. 
Yn 2006 bu dros 22,500 o  ymwelwyr 

yn  rhan  o’r  rhaglen  teithiau  tywys 
ffurfiol,  a  bu  hynny’n  gymorth  i  godi 
ymwybyddiaeth  o’r  cwmni  ymysg 
cynulleidfaoedd  yng  Nghymru  a  thu 
hwnt. 
Bydd Nolan uPVC, y cwmni ffenestri, 

drysau  ac  ystafelloedd  gwydr  uPVC 
annibynnol  mwyaf  yng  Nghymru,  yn 
parhau  fel  Cefnogwr  Teithiau  Tywys 
Swyddogol.  Mae’r  teithiau,  sydd  yn 
agored  i  unigolion  a  grwpiau  yn 
parhau’n  un  o’r  gweithgareddau

CREIGIAU 

Gohebydd Lleol: 
Nia Williams 
029 20890979 

Cantorion Creigiau 
yn Hong Kong 

Dechrau  mis  Rhagfyr  aeth  Cantorion 
Creigiau ar daith i Hong Kong. Roedd y 
cynllunio  a’r  trefniadau  wedi  bod  ar  y 
gweill  am  fisoedd  a  llawer  o’r 
cyfrifoldeb  wedi  disgyn  ar  ysgwyddau 
teulu’r  Tudno­Jones.  Mair  Roberts, 
Cyfarwyddydd Cerdd y Côr, oedd wedi 
darganfod  a  sicrhau  nawdd  ar  gyfer  y 
daith  ac  roedd  Nia  ei  merch  sy’n  byw 
gyda’i  theulu yn Hong Kong, wedi rhoi 
llawer  o  wybodaeth  leol  er  mwyn 
paratoi'r côr am yr ymweliad. 
Cyflwynwyd  pedwar  cyngerdd  ­  un 

yng Ngwesty’r Ritz Carlton  ac  un  yn  y 
Deco  Res t au r an t   ar   y  P eak . 
Cyflwynwyd  cyngerdd  yn  y  ganolfan 
siopa  foethus  y  Landmark  sy’n  cael  ei 
reoli  gan  y  Cymro,  Huw  Andrew  sydd 
a’i rieni’n dod o Landybie. 
Roedd  Eglwys  Gadeiriol  Hong  Kong 

yn  llawn  i’r  ymylon  ar  gyfer  y  brif 
gyngerdd ac mae’r  côr  yn  deall  fod  tua 
800  yn  y  gynulleidfa  a  chodwyd  dros 
£7,000 y noson honno i elusen roedd yr 
eglwys  wedi  penderfynu  cynorthwyo. 
Adlewyrchwyd  llwyddiant  y  gyngerdd 
wrth  i’r  gynulleidfa  i  gyd  godi  ar  eu 
traed  ar  gyfer  y  gymeradwyaeth  ar  y 
diwedd.  Yna  cafwyd  derbyniad 
ardderchog  yng  ngerddi’r  eglwys 
gadeiriol. 
Nid oedd  llawer o aelodau’r côr wedi 

bod  yn Hong Kong o’r  blaen a’r hyn  a 
oedd  wedi  tynnu  sylw  pawb  oedd  y 
bensaernïaeth syfrdanol ar ynys ganolog 
Hong  Kong,  a  thrwch  y  boblogaeth 
mewn  ardal  mor  gyfyng.  Cafwyd  y 
pleser  pellach  o weld Hong Kong wedi 
ei  addurno  yn  swmpus  ar  gyfer  y 
Nadolig. 
Trefnwyd  nifer  o  weithgareddau 

cymdeithasol yn cynnwys taith ar junk i 
weld  y  golygfeydd  (taith  a  drefnwyd 
gan  Gymro  arall,  Huw  Jenkins    o’r 
cyfreithwyr Clifford Chance, sy’n dod o 
ardal  Llanbedr  Pont  Steffan).  Hefyd 
cafwyd  noson  fywiog  dros  ginio  gydag 
aelodau  côr  meibion  Cymdeithas 
Gymraeg  Hong  Kong  a  hefyd  dathliad 
arbennig  pen­blwydd  Siwan  Dafis, 
cyfeilydd  y  côr,  yn  21.   Roedd  digon  o 
amser  rhydd  i  bawb  grwydro  a  daeth 
nifer yn arbenigwyr ar y sustem tramiau 
ardder chog .   Roedd   bargein ion 
marchnad  Stanley,  y  Big  Budda  a’r 
fynachlog,  a’r  siopau  electroneg  a  jade 
yn Kowloon yn boblogaidd iawn. 
Felly gellir ychwanegu Hong Kong i’r 

rhestr faith o leoliadau tramor sydd wedi 
goroesi  ymweliad  gan  Gantorion 
Creigiau.  Ble  nesaf?  Belfast  ym  mis 
Mai.  Mae’r  côr  yn  byrlymu.  Dewch  i 
ymuno  â  ni  ­  a  chymryd  rhan  yn  yr 
hwyl! 

Anrhydedd i Arwel 
Ychydig  cyn  y  Nadolig  cyhoeddodd 
Rhodri Glyn Thomas, y Gweinidog dros 
Dreftadaeth,  bod  Mr  Dafydd  Wigley  a 
Mr  Arwel  Ellis  Owen  wedi’u  penodi’n 
Llywydd  ac  yn  Is­lywydd  Llyfrgell 
Genedlaethol Cymru a hynny i gychwyn 
ar  Ragfyr  y  cyntaf,  2007  ac  i  bara  am 
bedair   blynedd.   Mewn  ymateb 
dywedodd Arwel: 
"Rwy wrth fy modd bod gen i'r cyfle i 

wei th io  gyda  Bwrdd  Llyfrgel l 
Genedlaethol  Cymru  i  ddatblygu 
strategaeth  gynaladwy  a  hirdymor  i 
ddyfodol  sefydliad  sydd,  yn  ddi­os,  yn 
un o drysorau pennaf y genedl." 
Llongyfarchiadau mawr, Arwel! 

Croeso i’r byd, Gwilym! 
Llongyfarchiadau  Sarah  ac  Alistair 
MacDonald  ar  enedigaeth  Gwilym 
Russel  ym mis  Rhagfyr!  Etifedd  arall  i 
deulu  Pen  y  bryn.  Mae’r  tri  bach  yn 
ymgartrefu  yn  Llysfaen  bellach  a  braf 
yw eu cael nôl yng Nghymru. 

Emyr ar wib! 
Ac  yntau  yn  dal  yn  ddisgybl  chweched 
dosbarth  mae  gorchestion  Emyr 
Honeybun  ­  Parc  y  Coed  ­  ym  myd 
rasio  ceirt  yn  anhygoel! Wedi  cystadlu 
mewn saith o rowndiau pencampwriaeth 
y  ‘Biland  Saxon  Super  series’  llynedd 
cipiodd  Emyr  y  brif  wobr  trwy  ennill 
rownd ola’r gystadleuaeth yn ogystal, ar 
drac rasio Llandow ym mis Hydref. Yn 
rasio  dan  faner  ‘Saxon  Motorsport’  yn 
Henffordd  enillodd  Emyr  bedair  allan 
o’r  saith  cystadleuaeth  gynhaliwyd 
mewn  cyrchfannau  dros  Brydain  –  o 
Gaint  i  Sunderland,  o Gaergrawnt nôl  i 
dde Cymru. Wrth dderbyn ei dlws  yn y 
‘Kartmania  Kart  Show’  ym  mis 
Tachwedd  cafodd  Emyr  wahoddiad  i 
gystadlu ym Mhencampwriaethau’r Byd 
yn  Sao  Paulo  ym  Mrazil  ddiwedd  mis 
Chwefror!  Gwyliwn  y  gwibiwr  bach 
ifanc  yma  gyda  chryn  ddiddordeb.  Pob 
lwc i ti Emyr yn y dyfodol! 

Dymuniadau gorau i ... 
... Marilyn Shewring, wedi iddi dderbyn 
llawdriniaeth  ar  ei  garddwrn  yn 
ddiweddar  –  doedd  y  feiolins  ‘na  ddim 
yn swnio cystal hebddot ti, Marilyn! 
...  Rhys  Dafis  yntau,  dderbyniodd 
lawdriniaeth  (‘dim  byd mawr’  – mynte 
Sheila!) yn ddiweddar. Da gweld y ddau 
yn gwella yn wych. 

Emyr Honeybun 

Cwlwm Busnes 
Caerdydd 

Cynhelir  Cinio  Blynyddol  Cwlwm 
Busnes Caerdydd  yng ngwesty’r Hilton 
Caerdydd nos Iau Mawrth 13eg 7.00 yh 
am 7.30 yh.  Y gŵr gwadd yw Mr Ieuan 
Wyn  Jones AC Dirprwy Brif Weinidog 
Cymru a’r Gweinidog dros  yr Economi 
a Thrafnidiaeth. 
Mae’r  cinio  hefyd  yn  gyfle  i  ddathlu 

15  mlynedd  o’r  Cwlwm  Busnes  yng 
Nghaerdydd. Bydd  y  noson  yn  dechrau 
gyda  derbyniad  rhwng 7.00yh  a  7.30yh 
diolch  i  nawdd  hael  oddi  wrth  un  o 
aelodau  selog  y  Cwlwm  sef  cwmni 
cyfathrebu  StrataMatrix.  Yn  ystod  y 
noson  cyflwynir  am  y  tro  cyntaf  wobr 
“Busnes  y  Flwyddyn  Cwlwm  Busnes 
Caerdydd”  ar  ôl  derbyn  sawl  cais  o 
safon uchel iawn. 
Mae ’na alw mawr am docynnau sy’n 

£40 y pen.  Mawrth 3ydd ydy’r dyddiad 
cau.  Os  am  ragor  o  wybodaeth 
cysylltwch â Dafydd Hampson­Jones ar 
0 2 9   2 0 3 9   4 0 2 1   n e u   e b o s t 
Dafydd.hampson­jones@wh­ireland.co.uk. 

Penblwydd hapus iawn ... 
...  Syr Wynff!  Roedd  hon  yn  flwyddyn 
go  arbennig  glei  ac  yn  fwy  felly  yn  fis 
go  arbennig!  Llongyfarchiaau  i  ti 
Wynford  ar  gyrraedd  carreg  filltir 
arbennig! Ymlaen at y cant!! 

Graddio 
Llongyfarchiadau  Huw  ap  Rhys  ar 
ennill  dy  radd  mewn  Pensaerniaeth  a 
Chynllunio  o  Brifysgol  Bryste  yn 
ddiweddar.  Ar hyn o bryd mae Huw yn 
gweithio  efo  cwmni  o  benseiri  yn 
Limerick  yn  Iwerddon.  Pob  dymuniad 
da i ti, Huw. 

Wele’n  cychwyn  dri  chant  chwe 
deg ... 
...  o  gerddwyr  talog  ar  fore  Gŵyl  San 
Steffan  –  i    fwynhau  taith  gerdded 
ddifyr  dros  ben  –  rhaid  ei  bod  hi’n 
ddeng  milltir  a  mwy!!  Rhaid  diolch  o 
galon  i  drefnwyr  gofalus  a  manwl  y 
daith  eleni  eto  –  Creigiau  23  sy’n 
gyfrifol  am  ein  cael  ni  i  gyd  allan  am 
ychydig  o  ymarfer  er  mwyn  lleihau 
tipyn ar floneg yr Ŵyl!

Llun Lliw o’r Gorffennol 

Gwobrwyo Cwrs Technoleg Gwybodaeth Arloesol Mawrth 2001 

Cantorion Creigiau 
yn Hong Kong 

Y Côr yn canu yn Eglwys Gadeiriol Hong Kong 

Siwan Dafis, 
cyfeilydd y côr, 
fu’n dathlu ei 
phenblwydd yn 21. 

Golygfeydd o’r cynhyrchiad ‘Blodyn y Garth’ (tudalen 1) 

Cyflwyniad i Mair Roberts, Arweinydd Cantorion Creigiau

FFYNNON TAF   NANTGARW 
A GWAELOD Y GARTH 

Gohebydd Lleol: Martin Huws 
029 20 811413 neu martin@huws1.fsnet.co.uk 

O NANTGARW I’R DWYRAIN 
PELL 
Mae menyw wedi cael ei hanfon yn ôl i 
Falaysia  ar  ôl  cyrch  yn  Nantgarw  yng 
nghanol Ionawr. 
Cafodd  hi  ei  harestio  ac  aed  â  hi  i 

Orsaf Heddlu Pontypridd cyn gorfod dal 
awyren yn ôl i’w gwlad genedigol. 
Roedd  hi’n  gweithio’n anghyfreithlon 

yng Nghegin Cheineaidd Chan yn Heol 
Rhydychen  a  dywedodd  yr  Asiantaeth 
Fewnfudo  eu  bod  nhw  wedi  trefnu’r 
cyrch  ar  ôl  derbyn  gwybodaeth  am  yr 
hyn oedd yn digwydd yn y siop. 
“Fe  fyddwn  ni’n  targedu  gweithwyr 

anghyfreithlon a’r busnesau diegwyddor 
sy’n  eu  cyflogi,” meddai  Jane  Farleigh 
ar ran yr asiantaeth. Dywedodd y gallai 
cyflogwr oedd yn torri’r gyfraith golli’r 
hawl  i  recriwtio  o wledydd  y  tu  allan  i 
Ewrop. 
“Yn fwy na hynny, os yw pennaeth yn 

gwybod  ei  fod  wedi  cyflogi  gweithwyr 
anghyfreithlon,  gallai  gael  dirwy 
ddiddiwedd neu fynd i garchar.” 

MYND I LYGAD Y FFYNNON? 
Roedd stori ychydig o fisoedd yn ôl am 
Nant  Llywydd,  hen  enw  ar  fapiau 
ordnans y bedwaredd ganrif ar bymtheg, 
a’r  angen  i  atgyfodi  enwau  sy  wedi 
diflannu. 
Wedyn fe ges i gopi o lythyr yr oedd y 

Dr  Ceinwen  Thomas  wedi  ei  anfon  ar 
Dachwedd  11,  1985  wrth  amgáu  ei 
chyfraniad  blynyddol  i  Ysgol  Feithrin 
Ffynnon  Taf.  Ffynnon  Daf  yr  oedd  Dr 
Thomas yn ei ddweud. 
“Pan  oeddwn  yn  blentyn,”  meddai 

“byddai  fy  nheulu  i  a  llawer  eraill  o’m 
cwmpas  bob  amser  yn  cyfeirio  at  y 
pentref fel Trelywi ac un tro, wedi i un o 
frodyr  fy  mam  fod  yn  ein  tŷ  ni’n  cael 
sgwrs  â’m  tad  a  dweud  yr  enw  nifer  o 
weithiau,  gofynnais  pam yr  oeddynt  oll 
yn  galw  Trelywi  ar  y  pentref.  Onid 
Ffynnon Daf oedd  yr enw ­ gan  feddwl 
am y ffurf Taffs Well? 
“Eglurwyd  i  mi  mai’r  ffynnon  oedd 

Ffynnon  Daf.  Enw’r  pentref  oedd 
Trelywi.  Ac  ni  ddiflannodd  yr  enw 
Trelywi  hyd  ddiwedd  y  chwedegau  a 
dechrau’r  saithdegau  wrth  i  drigolion 
Cymraeg y cylch ddiflannu.” 
Dywedodd  ei  bod  hi  wedi  edrych  ar 

hen  fap  yng  ngwanwyn  1985  a  gweld 
taw  Nant  Llywydd  oedd  enw’r  nant  a 
lifai drwy ganol y pentre. 
“Erbyn  i’r  mapwyr  ddechrau  ar  eu 

gwaith,”  meddai  “tebyg  bod  pobl  y 
pentref  wedi  anghofio  ystyr  yr  elfen 
llywi  ac  wedi  mynd  i  gredu  mai 
talfyriad ar y gair llywydd oedd yr enw. 
Mewn  gwirionedd,  enw  merch  yw 
Llywi  ac  y  mae  Trelywi  yn  debyg  i 
Tredelerch yng Nghaerdydd.” 
Yn ei pharagraff ola dywedodd: “Braf 

fyddai  gweld  yr hen  enw, nad  yw wedi 
diflannu rhagor na 20 mlynedd, yn cael 
ei adfer unwaith eto.” 
Diolch  i  Alwyn Harding  Jones  am  yr 

wybodaeth.  Un  cwestiwn  bach.  Pwy 
oedd Llywi? 

ENNILL TIR 
Hwn, yn sicr, oedd dyfyniad y mis  i  fi. 
Ar  raglen  Cofio  un  bore  Sadwrn  roedd 
John  Hardy’n  holi  rhywun  oedd  wedi 
ymuno  â  Menywod  y  Tir  yn  yr  Ail 
Ryfel Byd, menyw o Lundain oedd heb 
fod  yn  agos  i  fferm  cyn  cyrraedd  cefn 
gwlad Cymru. 
“Roeddwn  i’n gwybod y gwahaniaeth 

rhwng  tarw  a  buwch,”  meddai  ar  y 
radio.  “Roedd  modrwy  drwy  drwyn  y 
tarw.” 

COLLED FAWR 
Ar Ionawr 4 bu angladd Betty Newman, 
Heol  Caerdydd,  Ffynnon  Taf  ­  y 
gwasanaeth yn Eglwys Highfields, Heol 
Monthermer,  y  Waun  Ddyfal,  cyn  y 
claddu ym Mynwent Tŷ Rhiw. 
Roedd  Mrs  Newman  wedi  bod  yn 
Ysbyty’r Eglwys Newydd  am gyfnod  a 
chydymdeimlwn  â’i  merch  a’i  gŵr, 
Susan a Jim Montgomery. 
Collodd  Ifor  Jenkins, 6 Tŷ Bryncoch, 

ei  wraig  Rachael,  yn  ddiweddar. 
Cydymdeimlwn ag ef a’i deulu. 

DECHRAU SWYDD NEWYDD 
Fe  ges  i  alwad  ffôn  oddi  wrth  Eirwen 
Price, Pontypridd, yn sôn am ei mab yng 
nghyfraith  Carl  Brown  yn  dechrau  ei 
swydd  newydd,  dirprwy  brifathro,  yn 
Ysgol Gynradd Ffynnon Taf yn Ionawr. 
Pob lwc iddo fe. 
Roedd Carl  yn  arfer  bod  yn  athro  yn 

Ysgol  yr  Hen  Gastell,  Pen­y­bont,  ac 
mae  Nia,  un  o  gyn­ddisgyblion  Ysgol 
Gynradd  Bryntaf,  a  Carl  yn  byw  yn  Y 
Bontfaen.    Pan  oedd  Lodwig  Jones  yn 
weinidog roedd Eirwen yn mynd i gapel 
Heol  y  Crwys  ac  yn  byw  yn  175 Heol 
Richmond,  Y  Rhâth.  Roedd  ein  teulu 
ni’n  byw  yn  129.  Mae’r  byd  yn  fach. 
Diolch i Eirwen am yr wybodaeth. 

O DAN EIN TRWYNAU 
Mae’n rhy hwyr. Am fod rhan o hanes y 
pentre wedi diflannu o dan ein trwynau. 
Yn  ail  wythnos  Ionawr  roedd  criw, 
dwsin  o  bobol  ifanc  ym  maes  parcio’r 
Co­op,  yn gwylio’r  tarw dur yn chwalu 
hen  siop  Arthur  Bickerton.  Cafodd  y 
gwaith  ei  adael  ar  ei  hanner  a’r  bore 
canlynol  roedd  llenni  glas  ffenest  y 
stafell wely’n hongian yn  fregus cyn yr 
ergyd ola. 
Fyddai  Sain  Ffagan  wedi  mynegi 

diddordeb  yn  yr  adeilad  hwn?  Ddylai 
rhywun  fod  wedi  gwneud  cais  iddyn 
nhw? Dyfalu yw hwn, mor ddiwerth â’r 
rwbel gafodd ei adael ar ôl. 
Mae  rhai’n  cysuro  eu  hunain  gan  y 

bydd  perchennog  pob  tŷ  trefol  ar  y 
safle’n  parcio  ei  gar  dan  ddaear.  Dim 
ffwdan, dim problemau parcio. Dim ond 
bod  rhan  o’n  hanes  ni  wedi  mynd  o’r 
golwg am byth. 

POB LWC I RHIANNON 
Rydyn  ni’n  dymuno’n  dda  i  Rhiannon 
Payne o Drefforest gafodd ei phenodi’n 
Weinyddes Feithrin/Cynorthwywraig i’r 
Athrawon yn Ysgol Gynradd Gwaelod­ 
y­garth. 
Dechreuodd  ei  swydd  yn  Ionawr. 

Roedd  y  cyn­ddisgybl  Ysgol  Gyfun 
Rhydfelen  yn  arfer  gweithio  fel 
Gweinyddes Feithrin yn y  feithrinfa ym 
Mhrifysgol Morgannwg, Pontypridd. 
Diolch  yn  fawr  i Menna Rogers,  sy’n 

gweithio  i  gwmni  Hays  Education,  am 
gyflenwi  yn ystod  y  cyfnod ers  i Dawn 
Thomas adael. 

CERDD SEICEDELIG 
Pan  o’n  i  yn  Y  Fenni’n  ddiweddar,  yn 
siop  Boots  y  fferyllydd,  daeth  gwên  i’r 
wyneb  ynghanol y diflastod wth dindroi 
rhwng  rhesi  o  nwyddau.  Ro’n  i’n 
meddwl ar y pryd ‘mod i’n darllen rhan 
o  gerdd  seicedelig  wedi  ei  hysgrifennu 
gan rywun o dan ddylanwad cyffuriau. 
Oherwydd  y  geiriau  a  welais  i  ar  yr 

arwydd  oedd  gwylan  cotwm.  Y 
cyfieithiad  oddi  tano,  wrth  gwrs,  oedd 
cotton wool. 

DIGWYDDIADAU 
CAPEL  BETHLEHEM,  Gwaelod­y­ 
garth,  10.30am.  Chwefror  3:  Y 
Parchedig  Dafydd  Andrew  Jones; 
Chwefror  10:  Y  Parchedig  R  Alun 
Evans,  Cymundeb;  Chwefror  17:  Y 
Parchedig  Denzil  James;  Chwefror  24: 
Y Parchedig R Alun Evans. 

CYLCH  MEITHRIN  Ffynnon  Taf, 
Neuadd  y  Pentre,  Ffynnon  Taf. 
9.30am­1pm,  ddydd  Llun  tan  ddydd 
Gwener. Plant dwy oed ymlaen. Mwy o 
fanylion:  Michelle  Owens  ar  07939 
701284.

Ms. T. Anne Morris ­ Pennaeth Newydd 
Mae dechreuad y flwyddyn ysgol bob tro yn 
gyfnod  o deimladau  cymysg.    I  ddisgyblion 
newydd, mae cyffro a her.   I’r rhai sy’n dod 
yn ôl, mae cyfle i gwrdd â ffrindiau eto.  I rai 
eraill mae’n gyfle newydd.  Ond eleni roedd 
y  cyffro  a’r  edrych  ymlaen  yn  sicr  yn  fwy, 
oherwydd mai  dyma  oedd  tymor  cyntaf  ein 
pennaeth  newydd  ni,  Ms  T.  Anne  Morris. 
Mae  hi  wedi  derbyn  croeso  cynnes  gan  yr 
ysgol,  ac  yn  cymryd  pob  cyfle  i  ddechrau 
adnabod  y  disgyblion,  y  staff,  y  rhieni,  a’r 
llywodraethwyr ­ sy’n dipyn o dasg ynddo’i 
hunan. 
Mae  gwreiddiau  Ms  Morris  yn  ddwfn  yn 

nhir  Cwm  Tawe.    Cafodd  ei  magu  yn 
Ystradgynlais,  a  chyn  graddio  buodd  yn 
ddisgybl yn Ysgol Gyfun Maes y Dderwen. 
Mae Ms Morris yn dod â llawer o brofiad i’r 
swydd    Mae’n  dod  atom  ni  o’n    chwaer 
ysgol, Ysgol Gyfun Llanhari,  lle  roedd  hi’n 
Bennaeth,  ond  mae  hi  hefyd  wedi  gweithio 
yn  Ysgol  Ystalyfera  ac  fel  Ddirprwy  yn 
Ysgol Gyfun Gwyr.  Ymhlith ei diddordebau 
mae dawnsio gwerin – maes lle mae nifer o 
ddisgyblion Rhydfelen wedi disgleirio dros y 
blynyddoedd. 
Yn ei swydd newydd, bydd Miss Morris a 

chyfrifoldeb  arbennig  dros  yr  ysgol 
uwchradd,  wrth  gwrs.  Agwedd  bwysig  ac 
arloesol  y  swydd,  serch  hynny  yw,  mai  hi 
fydd  â  chyfrifoldeb  strategol dros  amcanion 
a pholisïau addysgol y campws newydd.  Yn 
barod  mae  hi  wedi  dod  â  gweledigaeth  a 
brwdfrydedd  i’r  dasg  yma,  a  dymunwn  yn 
dda  iawn  iddi  wrth  iddi  ymgymryd  â’i 
dyletswyddau. 
Wrth  groesawu  pennaeth  newydd  hoffem 

ddiolch i Dr Phil Ellis am ei waith arbennig 
yn  arwain  yr  ysgol  yn  ystod  Tymor  yr 
Hydref.  Bu’n gyfnod digon prysur rhwng un 
peth  a’r  llall,  ac  roedd  ei  arweiniad bob  tro 
yn ddoeth  ac yn gadarn.   Mae bellach wedi 
dychwelyd i’w rôl fel Dirprwy'r ysgol. 

Taith  Blynyddoedd  12  a  13  i  Goleg  y 
Drindod 
Ddydd  Mawrth  20  Tachwedd  aeth  deg  o 
ddisgyblion  o  flwyddyn  12  a  13  i  Goleg  y 
Drindod,  Caerfyrddin,  i  fynychu  cwrs 
adolygu Astudiaethau Crefyddol.    Buom  yn 
gwrando ar ddarlithoedd ar Fwdïaeth,  Islam 
a Moeseg. 
Cawsom y cyfle  i drafod llawer o faterion 

moesol  a  sefyllfa’r  Mwslemiaid  yng 
Nghymru.    Roedd  yn  braf  cael  cyfarfod  a 
disgyblion eraill o Dde Cymru. 

Cassandra Hughes, Bl 12. 

Taith Addysg Grefyddol Blwyddyn 8 
Ddydd  Mercher  21  Tachwedd  aeth  criw  o 
ddisgyblion Blwyddyn 8 i weld sioe “Joseph 
and  the  Amazing  Technicolour  Dreamcoat” 
ym Mryste. 
Roedd  y  sioe  yn  ardderchog  ac  roedd  y 

gerddoriaeth a’r actio yn wych a’r dyrfa wrth 
eu bodd yn ymuno yn y canu a’r dawnsio. 
Roedd tri  Joseph o’r  rhaglen deledu “Any 

Dream Will Do” yn y sioe.  Craig Chalmers 
oedd  yn  chware  rhan  Joseph  a  Keith  Jack 
oedd y llefarydd.  Roedd yn wych eu gweld 
yn  perfformio’n  fyw  ar  ôl  eu  gwylio  ar  y 
teledu. 

Hannah Hughes, Blwyddyn 8 

Llongyfarchiadau 
Llongyfarchiadau  i  Rhys Downes  ar  gael  ei 
ddewis  i  fod  yn  gapten  ar  dîm  rygbi  7  bob 
ochr  Cymru  dan  18.   Mae’r  tîm  yn  cael  ei 
drefnu gan yr Urdd.   Mae Rhys  yn dilyn ôl 
traed  Jonathan  Edwards,  un  o  gyn­ 
ddisgyblion  Rhydfelen,  sy’n  gapten 
presennol tîm llawn 7 bob ochr Cymru. 
Eleni  mae  tîm  yr  Urdd  yn  teithio  i  Dde 

Affrica  ac  yn  cystadlu  yn  erbyn  amryw  o 
dimau o’r rhan yna o’r byd. 
Mae  Rhys  yn  ei  flwyddyn  olaf  ac  yn 

gobeithio  dilyn  cwrs  gradd  mewn  Addysg 
Gorfforol.    Mae  ar  hyn  o  bryd  yn  rhan  o 
academi'r  Gleision  ac  yn  chware  i  dîm  1af 
Pontypridd. 
Hyderwn  y  bydd  y  daith  yn  brofiad 

gwerthfawr iddo. 

Ffair Nadolig 
Codwyd dros £1600 yn y Ffair a gynhaliwyd 
yn  Neuadd  Chwaraeon  yr  ysgol  nos Wener 
30 Rhagfyr.   Er bod y tywydd yn arw iawn, 
daeth  torf  o  bobl  i  gefnogi  a  mwynhau’r 
arlwy a ddarparwyd iddynt. 
Roedd  llu  o  ddisgyblion  yn  cynnal 

stondinau  amrywiol  ­  gemau  a 
chystadlaethau;  a  nifer  o  rieni  a  staff  yn 
ddyfal  yn  cynnal  gweithgareddau  ac  yn 
gwerthu nwyddau. 
Gwahoddwyd  Mr  Peter  Griffiths  y  cyn­ 

brifathro  nôl  i  dynnu’r  raffl  a  chafwyd 
ymweliad gan Siôn Corn!  Diolch i bawb! 

Y Noson Garolau 
Cynhaliwyd  y noson,  eleni  eto, yn  y Theatr 
nos  Fawrth  18  Rhagfyr.    Bu  disgyblion  a’r 
staff  yn  rhoi  darlleniadau,  ac  yn  perfformio 
eitemau corawl amrywiol, gyda’r gynulleidfa 
yn ymuno i ganu’r carolau. 
Gosodwyd  naws  arbennig,  a  chyfle  i 

ystyried gwir neges y Nadolig. 

Byw yn iach, bwyta’n dda. 
Cafodd  yr  ysgol  ymwelydd  arbennig  ddydd 
Llun 12 Tachwedd y llynedd, sef Mrs Gillian 
Jones.  Daeth  Mrs  Jones  fel  rhan  o 
Arolygaeth  ei  Mawrhydi.  Y  bwriad  oedd 
casglu  gwybodaeth  a  fyddai’n  cyfrannu  at 
adroddiad  ar  sut  mae  ysgolion  Cymru  yn 
helpu  disgyblion  i  fyw  yn  iach.    A  ydy 
ysgolion  yn  helpu  plant  i  wybod  pa 
ddewisiadau  ymarferol  sy’n  mynd  i  wneud 
gwahaniaeth? 
Cafodd  Mrs  Jones  ddiwrnod  hapus  dros 

ben  yn  ein  plith.    Mwynhaodd  hi  frecwast 
(gan  gynnwys  y  samplau  uwd  oedd  i 
frecwast y bore hwnnw!), egwyl a chinio yn 
y  Ffreutur  gyda’r  disgyblion.    Siaradodd  â 
staff y Ffreutur,  gan gynnwys  y  rheolwraig, 
Mrs  Stacey  Baker,  athrawon  yr  ysgol  ac, 

wrth  gwrs,  y  disgyblion.    Un  o 
uchafbwyntiau’r  ymweliad  oedd  y  cyfarfod 
gafodd ei gynnal gyda Chyngor yr ysgol. 
Rhan  bwysig  arall  o’r  diwrnod  oedd 

ymweld â gwersi Addysg Gorfforol.   Roedd 
hi’n  falch  iawn  gweld  y  ffordd  yr  oedd  y 
disgyblion  yn  ymroi  i  weithgareddau’r 
gwersi.    Ei  hunig  siom  oedd  cyrraedd 
ychydig  yn  rhy  hwyr  i  gymryd  rhan  mewn 
gwers aerobig gyda merched Blwyddyn 10! 
Roedd Mrs Jones yn ganmoliaethus iawn o 

bopeth  a  welodd.    Braf  oedd  cael  cyfle  i 
ddangos  adnoddau  gwych  ein  safle  newydd 
iddi, ac i ymfalchïo o’r newydd yn y gwaith 
mae staff a disgyblion yn ei wneud yma. 

Taith i’r BBC 
Cyrhaeddom  stiwdio’r  BBC  ar  ôl  taith 
hwylus ar fws  llawn cerddoriaeth a sgwrsio. 
Wrth  edrych  lan  at  ddrysau’r  BBC  roedd 
cyffro  yn  llanw  pawb  am  yr  hyn  y  buasem 
yn ei weld. 
O’r  dderbynfa  aeth  aelod  o’r  staff  â  ni  i’r 

caffi  lle  mwynhaom  bryd  o  fwyd  twym  a 
blasus.    Cynyddodd  y  cyffro,  a  chyn  bo  hir 
death  arweinydd  i  nôl  pawb  er  mwyn 
cychwyn  ar  y  daith  i  weld  rhyfeddodau’r 
BBC. 
Enw’r  arweinydd  oedd  Claire. 

Arweiniodd Claire  ni  lawr  sawl  corridor  tra 
roedd pawb yn sgwrsio’n dawel.  Agorodd y 
drws  i’r  ystafell  gyntaf  sef  stiwdio  recordio 
ar  gyfer  Radio  Cymru.    Syllodd  pawb  ar  y 
bocsys  oedd  yn  sefyll  mas  o’r  wal  a’r 
trynciau  oedd  yn  debyg  i  rai  eliffantod  yn 
hongian yn ddistaw o’r to.  Esboniodd Claire 
pwrpas  y  pethau  hyn  oedd  gwneud  yn  siŵr 
bod  y  lefel  sŵn  a  thymheredd  yn  gywir  ar 
gyfer recordio.  Roedd y dechnoleg yn wych. 
Yn ail, arweiniodd Claire y grŵp i  ffenest 

oedd  yn  ymestyn  lawr  i  goridor,  ac  wrth  i 
bawb sbïo trwy’r gwydr gwelsom beth oedd 
yn  edrych  ar  yr  olwg  gyntaf  fel  stryd 
gyffredin.  Pan  agorodd  Claire  y  drws 
sylweddolodd pawb nad stryd oedd hon ond 
y  set  recordio  ar  gyfer  y  sebon  Cymraeg 
mwyaf  poblogaidd  “Pobl  y  Cwm”.   Wrth  i 
bawb  edrych  yn  fwy  manwl  ar  bopeth 
gwelsom  nad  tai  a  siopau  lliwgar  oeddynt 
ond propiau!   Roedd yr holl beth yn syndod 
ac  roedd  clician  i’w  glywed  ym  mhobman 
wrth i bawb dynnu llun ar ôl llun.  Fe wnaeth 
un  aelod  o’r  grŵp,  Ieuan,  sefyll  yn  ymyl  y 
propiau  er  mwyn  cael  tynnu  ei  lun,  roedd 
pawb gan gynnwys Claire yn chwerthin. 

Adele, Ellen, Angharad ac Adam, 
Blwyddyn 11. 

Rhys Downes

TONYREFAIL 
Gohebydd Lleol: 
Helen Prosser 

671577 

Llongyfarchiadau 
Llongyfarchiadau  i  Aaron Daye, Maes­ 
y­Bryn,  ar  basio  ei  brawf  gyrru  ar 
Ionawr 9fed, dim ond pedair wythnos ar 
ôl ei ben­blwydd yn 17 oed.  Da iawn ti 
Aaron!  Gyrra’n ddiogel! 

Nawdd i’r tîm pêl­droed 
Mae  tîm  pêl­droed  dan  10  oed 
Tonyrefail  yn  edrych  yn  smart  iawn  y 
dyddiau hyn.  Mae cwmni Bryants wedi 
prynu  cit  newydd  iddyn  nhw.    Meddai 
David  Swidenbank  o’r  cwmni,  “Mae 
tîm dan 10 Tonyrefail yn dîm gwych ac 
ry’n  ni’n  falch  o’u  cefnogi”.    Ar  ben 
hyn, mae’r tîm hefyd wedi derbyn pecyn 
hyfforddi  gwerth  £2,000  gan  Fanc 
Barclays.    Mae’r  pecyn  yn  cynnwys 
crysau­t,  hetiau,  poteli  dŵr  a  llawer 
mwy.    Cafwyd  nawdd  Barclays  trwy 
wefan o’r enw ‘Spaces for Sports’. 

POBL Y TON 
Mike Prosser 
Wrth i’r Tafod fynd i’r wasg, mae Mike 
Prosser  (fy  mrawd)  wrthi’n  chwarae 
b o w l s   d r o s   G y m r u   y m 
mhencampwriaeth  y  byd  yn  Seland 
Newydd.   Mae’r merched wedi gwneud 
yn  dda  iawn – cipion nhw’r  fedal arian 
yn  y  gystadleuaeth  i  bedair mewn  tîm, 
gan  golli  i  Awstralia  yn  y  rownd 
derfynol. 

Sioned Ellis 
Mae Sioned yn prysur gwneud enw iddi 
hi  ei  hun  fel  cantores  glasurol.    Mae’n 
ferch  i  John  a  Myfanwy  Hunt,  dau  o 
ddarllenwyr  Y  Tafod  a  dau  sy  wedi 
cefnogi dosbarthiadau Cymraeg y cylch 
ers  blynyddoedd.    Bu  Sioned  yn  aelod 
o’r Ysgol Sul yng Nghapel y Ton.  Mae 
hi’n  gwneud  llawer  o waith  elusennol  i 
Gerddoriaeth mewn Ysbytai’.  Yn ystod 
2008  bydd  yn  canu  yn  ‘The  Magic 
Flute’ ac ‘Il Travatore’. 

YSGOL GYNRADD 
GYMRAEG 

TONYREFAIL 
Clwb Syrcas 
Mae disgyblion blynyddoedd 4, 5 a 6 yn 
brysur  yn  ymarfer  eu  sgiliau  syrcas  ar 
hyn  o  bryd  fel  rhan  o  gynllun 
‘Cymunedau’n Gyntaf’. 

Tîm pêl­droed dan 
10 oed Tonyrefail 
gyda’u 
hyfforddwyr 
Andrew Bridges a 
John Clements. 

Mike Prosser yn lliwiau Cymru oddi 
ar wefan swyddogol pencampwriaeth 

y byd – worldbowls2008.com 

Daw’r llun hwn o wefan Sioned ­ 
www.sionedellis.co.uk 

Beibl Chwilotwr 
Eleni  eto  mae  Blwyddyn  5  yn  cael  y 
cyfle i ddysgu am rai o hanesion yr Hen 
Destament  fel  rhan  o  gynllun  ‘Beibl 
Chwilotwr’,  dan  arweiniad  y  Parch. 
Carwyn Arthur. 

Ailgylchu 
Hoffai’r Cyngor Eco ddiolch i bawb am 
ailgylchu eu  ‘Yellow Pages’  trwy  law’r 
ysgol.    Maen  nhw  eisoes  wedi  casglu 
132 copi ond mae angen 30 arall arnyn 
nhw i gyrraedd eu targed.   Felly, os oes 
gan  ddarllenwyr  y  Tafod  gopïau  o  hen 
‘Yellow Pages’, byddai’r ysgol yn falch 
iawn o’u derbyn. 

Byrddau Adar 
Cafodd  aelodau  Cyngor  yr  Ysgol  a’r 
Cyngor Eco gyfle i fynychu gweithdy ar 
sut  i  adeiladu  byrddau  adar.    Y  bwriad 
nawr yw eu gosod o amgylch yr ysgol er 
mwyn hybu mwy o adar i nythu.  Diolch 
yn  fawr  i  ‘Grŵp  Amgylcheddol 
Tonyrefail’ am y cyfle i fod yn rhan o’r 
gweithdy. 

Trip Blwyddyn 5 
Aeth  disgyblion  Blwyddyn  5  ar 
ymweliad  ag  Ysgol  Maestir  yn  Sain 
Ffagan  yn  ddiweddar.    Roedd  pawb 
wedi mwynhau’r profiad o brofi addysg 
oes  Fictoria,  gan  gynnwys Mr  Phillips, 
eu hathro.  Diolch i Miss Rachel Phillips 
am ei chymorth yn ystod y dydd hefyd. 

Côr Ysgol Gymraeg Llantrisant yn Nghyngerdd Nadolig Tabernacl Efail Isaf


